
• 2000 жылы «ҚР Прези
дентінің «Болашақ» халық
аралық стипендиясына үміт
керлерді іріктеу және беру 
ережесін бекіту туралы» Жар
лық шықты. 

• 2005 жылы Ресейдің 
Астрахань облысы Володар 
ау данындағы Алтынжар село
сында ұлы күйші Құрманғазы 
атындағы мемлекетаралық мә
дени орталық ашылды. 

• 2011 жылы Астанадағы 
«Ядросыз әлем үшін» Ха
лықаралық форумының қоры
тындысы бойынша ядросыз 
әлем туралы Декларация 
қабылданды. 

• 2012 жылы Қазақстан 
Республикасы Үкіметінің қау
лысымен А.Айымбетовке Қа
зақстан Республикасының 
ғарыш кері мәртебесі берілді. 

• 2016 жылы Париждегі 
ЮНЕСКО штабпәтерінде Ал
матының 1000 жылдық ме
рейтойына арналған көрме өз 
жұмысын бастады. 

• 2018 жылы Татарстан 
астанасы Қазан қаласында 
Түр  кістандағы Яссауи кесе
несіндегі Тайқазанның көшір
месі «Тайқазан» мүсінінің ашы
лу салтанаты өтті. 

• 1995 жылы Қазақстанда 
Диабет қауымдастығы құрыл
ды. 

• 1999 жылы ҚР Энерге
тика, индустрия және сауда 
министрлігінің Атом энергети
касы комитеті құрылды. Негізгі 
міндеті – атом энергиясын пай
далану саласын мемлекеттік 
реттеу.

• 2015 жылы Таразда 
республикалық маңызы бар 
«Көне Тараз» археологиялық 
саябағы ашылды. Саябақ 
аумағының 20 гектарында 
кіреберіс аркасы, бақылау 
мұнарасы, Достық үйі мен 
Конгрессхолдың жанындағы 
этномәдени орталық, этно
графиялық мұражай, «Тараз 
саздары» стелласы, сондайақ 
«Мыңбұлақ» саябағы орна
ласқан. 

• 2018 жылы қазақстандық 
спортшы Диас Бахраддин 
жасөспірімдер арасындағы 
Олим пиадада каноэнің дара 
жары сында алтын медаль ен
шіледі. 

• 2019 жылы Алматыда 
Халықаралық жеңіл атлети
ка федерациялары қауым
дастығының (IAAF) I деңгейлі 
халықаралық курстары бас
талды. Мұндай курс тек 
Қазақстанда емес, Орта Азияда 
алғаш рет ұйымдастырылды.

Мөлдір ҚАЛЫМБЕТ,
«Сыр бойы»Sb

Sb Ержан ҚОЖАСОВ,
«Сыр бойы»

Sb
Биболат СӘТЖАН,
«Сыр бойы»

Жеделхат 
жолдады

Мемлекет басшысы Қасым-Жомарт 
Тоқаев Ресей Президенті Владимир 
Путинге көңіл айту жеделхатын 
жолдады.

Қазақстан Президенті Татарстан Респу
бликасы Мензелинск қаласының маңында кісі 
өліміне әкеліп соқтырған ұшақ апаты туралы 
хабарды терең күйзеліспен қабылдады.

– Қазақстан халқының және жеке өзімнің 
атымнан қаза тапқандардың жақындары мен 
туыстарының қайғысына ортақтасып, көңіл 
айтамын. Апаттан зардап шеккендер тезірек 
сауығып кетеді деп үміттенемін, – деп жазылған 
жеделхатта.

Екіжақты 
қатынастың 
келешегі 
талқыланды

Президент Қасым-Жомарт Тоқаев 
Словакияның Сыртқы және еуропалық 
істер министрі Иван Корчокты 
қабылдады.

Кездесу барысында саудаэкономикалық 
және инвестициялық ынтымақтастықты ны
ғайтуға бағытталған ҚазақстанСло вакия 
қатынастарының перспективалары тал
қыланды. Сондайақ Ауғанстандағы жағдайды 
тұрақтандыруға қатысты аймақтық қауіпсіздік 
мәселелері қарастырылды.

ҚасымЖомарт Тоқаев Иван Корчоктың 
Қазақстанға сапарының маңыздылығына 
тоқталып, бұл кездесу екіжақты ынты мақтас
тықты дамытуға тың серпін беретінін атап өтті.

– Сіздің сапарыңыз Қазақстандағы тари
хи датаға сәйкес келіп отыр. Екі айдан кейін 
ел Тәуелсіздігінің 30 жылдығын атап өтеміз. 
Келесі жылы Словакия да осындай тарихи 
межеге жетеді. 2019 жылы біз Братиславада 
елшілік аштық. Бұл біздің көптеген бағыт бой
ынша тығыз ынтымақтастық орнатуға бейілді 
екенімізді көрсетеді, – деді  Мемлекет басшы
сы.

Президент министрге Қазақстанда 
COVID19 індетіне қарсы күрес бойын
ша қабылданған шаралар, Ауғанстандағы 
жағдайды тұрақтандыру мен осы елге көрсетіліп 
жатқан гуманитарлық көмек туралы айтты.

Иван Корчок ҚасымЖомарт Тоқаевқа кез
десуге мүмкіндік бергені үшін ризашылығын 
білдіріп, келе жатқан Тәуелсіздік мерейтойы
мен құттықтады.

Министр Президенттің Қазақстанды 
жаңғырту ісіндегі көшбасшылық қабілетін, 
халықтың әлауқатын арттырудағы және 
мемлекеттің қауіпсіздігін нығайтудағы еңбегін 
Словакия басшылығы жоғары бағалайтынын 
жеткізді.

Кездесу соңында ҚасымЖомарт Тоқаев 
Словакия басшысы Зузана Чапутоваға сәлемін 
жолдап, оның келесі жылы Қазақстанға сапар
мен келетініне үміттенетінін айтты.

Күн тәртібін 
бекітті

Сенат Спикері Мәулен Әшімбаевтың 
төрағалығымен Палата бюросының 
отырысы өтті. Онда депутаттар 14 
қазанда өтетін Сенат отырысының күн 
тәртібін бекітті.

Соған сәйкес алдағы Палата отырысында 
сенаторлар «Каспий теңізінің теңіз ортасын 
қорғау жөніндегі негіздемелік конвенцияға 
биологиялық әртүрлілікті сақтау туралы хат
таманы ратификациялау туралы» заң жобасын 
қарайды.

Бұл Хаттаманы ратификациялау био ло
гиялық ресурстарды тұрақты пайдалануға, 
мемлекеттердің Каспий теңізінің теңіз ортасын 
қорғаудың жедел және тиімді шараларын іске 
асыру бойынша көпжақты ынтымақтастығына 
ықпал етуге және осы бағыттағы ұлттық 
заңнамаларды жетілдіруге мүмкіндік береді.

Сонымен қатар Бюро отырысында бұған 
дейін Мәжілістен келіп түскен «Қазақстан 
Республикасының кейбір заңнамалық актілеріне 
көрнекі ақпарат және діни қызмет мәселелері 
бойынша өзгерістер мен толықтырулар енгізу 
туралы» заң жобасы жұмыс үшін Әлеуметтік
мәдени даму және ғылым комитетіне берілді.

Демалыс 
күндері 
ауысты

ҚР Премьер-Министрі Асқар Мамин 
«2022 жылы демалыс күндерін ауыстыру 
туралы» Үкімет қаулысына қол қойды.

«ҚР Еңбек кодексінің 85бабының 
3тармағына сәйкес және жұмыс уақытын 
ұтымды пайдалану мақсатында ҚР Үкіметі 
демалыс күндерін 2022 жылғы 5 наурыздағы 
сенбіден 2022 жылғы 7 наурыздағы дүйсенбіге; 
2022 жылғы 27 тамыздағы сенбіден 2022 жылғы 
29 тамыздағы дүйсенбіге ауыстыруға қаулы 
етеді», – делінген қаулы мәтінінде.

Тұрғындардың айтуынша, көшенің 
жол түспеген аяғын жергілікті халық 
«квадрат» деп атайды. Себебі оның 
астымен үлкен кәріз құбырлары өтеді. 
Құбырлар арқылы кәріз желісіндегі 
қалдықтар қала шетіне шығарылады. 
2007 жылы «Мелиоратор» ЖШС сол 
құбырларды жаңғырту кезінде көшені 
толықтай қазған. Бірақ жартылай ғана 
асфальт төсеген. Ал, қалған бөлігі шала 

көмілген күйінде қалып, онсыз да жол
сыз көшенің жағдайы бұрынғыдан да 
нашарлаған.

Бұл мәселемен тұрғындар әкімдікке 
талай өтініш жасаған. Көше тұрғыны 
Қалдыгүл Махашева жұртшылық қанша 
жылдан бері жаттанды, шығарыпсалма 
жауап алудан шаршағанын айтады.

Қырық жыл жол 
төселмеген көше

Облыс орталығындағы Тасбөгет кенті тұрғындарының өтінішімен 
кенттегі Сәкен Сейфуллин көшесіне бардық. Тұрғындарды алаңдатып 
отырған мәселе – Алаш ардақтысының атына берілген көшенің аяқ 
жағындағы екі шақырым жолдың жөнделмей отырғаны. Нақтырақ 
айтсақ, жолдың мүлдем жоқтығы. Көшенің бұл бөлігінде 600-ге жуық үй 
бар. Мұндағы алғашқы үйлер 80-жылдардың басында салына бастаған.

Бұған дейін кедірбұдырлы 
жолдың жағдайы тұрғындарға 
да, аудандық атқамінерлергеде 
таныс еді. Жосалының басты 
көшесі – Абай мен Қорқыт 
атадағы асфальттың да күйі 
қашыңқырап тұрған. Елге берері 
көп мемлекеттік бағдарламаның 
арқасында көлік пен көпшілікке 
қиындық тудырған бұл мәселе 
оңынан шешілді. «Ауыл – 
ел бесігі» бағдарламасымен 
350 млн теңгеге жуық қаржы 
бөлініп, аудан орталығының 6 
көшесіне жөндеу жүргізілді. 

– Аталған бағдарлама бой
ынша Қорқыт ата, Рүстембеков, 
Құдабаев, Мырзағалиев және 
Темір жол көшесі орташа 
жөндеуден өтіп, толығымен ас
фальт төселді. Дәл қазір Абай 
көшесінің бордюрі төселіп бо
лып қалды. Одан кейін асфальт 
жабындысы жүреді. Жалпы 

барлық мердігер мекемелер
ге екі ай уақыт беріліп, олар 
толығымен уақытында орын
дап келеді. Жоғарыда айтылған 
Абай көшесі де 16 қазанға 
дейін аяқталуы тиіс. Жол төсеу 
жұмыстарын күн жылы, жер 
қарада бітіруге қосымша тап
сырма да берілді, қадағалап та 
келеміз, – дейді Жосалы кенті 
әкімінің орынбасары Бақытбек 
Жылтыров.

Айтуынша, осы бағдарлама 
шеңберінде тендерге қатысқан 
мердігерлерден үнемделген 
қаржы бар. Шамамен 90 млн 
теңге болатын сома басқа 
көшелерді жөндеуге жұмсалмақ. 
Бұл үшін қосымша жұмыстар 
атқарылып жатыр. Бұйырса, 
кент ішіндегі Медешов, Марал 
баба, Жанназаров, Қазантаев 
көшелері үнем делген қаржы 
есебінен қайта жаңғыртылады.

Жосалының жаңарған жолдары
Мемлекет басшысы Қасым-Жомарт Тоқаев қолайлы 

өмір сүру үшін адамдар тұратын үйлердің айналасындағы 
жол жабынын жөндеу керектігін бірнеше мәрте атап өтті. 
Біз әр журналистік сапарда аймаққа қарасты ауданішілік 
жолдардың ахуалын көріп те жүрміз. Соңғы жылдары 
мол қаржыны қажет ететін осы саланың түйіні біртіндеп 
шешіліп келеді. Бір ғана мысал, Қармақшы ауданының 
орталығы – Жосалы кентінің жолдары.

Статистика комитетінің мәліметіне 
сүйенсек, қазір Қазақстанда 6,6 млн жал
дамалы қызметкер бар. Оның 1,8 миллио
ны мемлекеттік мекемелерде қызмет етеді, 
350 мыңы Ұлттық холдингтерде, 492 мыңы 
күштік құрылымдарда жұмыс істейді. Ішкі 
істер органдарында 90 мың, мемлекеттік 
қызметте 98 мың, әскери қызметте 132 
мың адам еңбектеніп жүр. 2019 жылы 

Қазақстаннан Ресейге 114 мың адам, Оңтүстік 
Кореяға 31 мың адам кеткен. Жыл сайын 200 
мың адам декреттік демалысқа шығады, 100 
мыңы зейнеткер атанады. Сайып келгенде 
экономикаға үлес қоса алатын адам саны ша
мамен 3 млн 193 мыңды құрайды. Еңбек және 
халықты әлеуметтік қорғау министрлігі өз 
есебінде 63 мың компанияға 148500 кадрдың 
жетіспейтінін растап отыр. Құрылысшылар 
одағының төрағасы Талғат Ерғалиев бұл орай
да экономиканың нақты секторында талдау
ды күшейту керек деп есептейді. Өзге елден  
жұмысшы тарту мәселесін қарастырсақ та, 
ұтарымыз көп. 

– Биылғы қажеттілік 242 мың маман
ды құрайды. Жыл сайын маман жалдауға 
шамамен 460 млрд теңгеден астам қаржы 
жұмсалады. Еңбек нарығында құрылыс 
саласының 277 мамандығы бойынша адам 
жетіспейді. Оның қатарында кірпіш қалаушы, 
арматурашыбетоншы, монолитші, элек
трик, кафель төсеуші, дәнекерлеуші, прораб, 
сылақшы және тағы да басқа мамандықтар 
бар. Сондықтан шетелден жұмысшылардың 
елге келу үдерісін жеңілдету керек, – дейді ол. 

Айтуынша, бұл – әлемде қалыптасқан 
тәжірибе. Болашақта Германияда 5 млн, 
Ұлыбританияда 3 млн, Ресейде 3 млн, Фран
цияда 1,5 млн, Сауд Арабиясында 662,5 мың 
маман жетіспеушілігі орын алуы мүмкін. 
Аталған мемлекеттер шетелдіктерді қабылдау 
үдерісін жеңілдеткен күннің өзінде осындай 
жағдаймен бетпебет келмек. Мәселен, Түркия 
жыл сайын 3,8 млн еңбек иммигрантын 
қабылдайды екен. Бұл елдегі жұмыссыздық 
13 процентке тең. Бірақ, министрлік ішкі 
нарықтың өзінде екі қолға бір күрек тап
пай жүргендер аз еместігін алға тартып, бұл 
ұсынысты кері қайтарды. 

«Бәрі бастық болса, 
жұмысты кім істейді?»

Құрылыс саласында 242 мың маман жетіспейді. Дабыл қағарлық 
статистиканы Қазақстан құрылысшылар одағы жариялады. 
Мұның әсерінен сала жыл сайын 400 млрд теңгеден астам қаржыдан 
қағылып отыр. Сондықтан шетелден жұмысшы тартуға тура 
келеді. Көкейде бір ғана сұрақ бар. 500 мыңға жуық адам жұмыссыз 
жүргенде мұндай қадамға бару қаншалықты қажет?!

Биыл да көмір тапшы 
бола ма?

Жылу беру маусымында орын алатын мәселенің бірі – көмір 
тапшылығы мен оның қымбат болуы. Өндіріс орнындағы баға тұтынушыға 
жеткенше еселеп өсіп, оған ұзын-сонар кезек пайда болатыны – жыл сайын 
қайталанатын жағдай. Кеше өңірлік коммуникациялар қызметінде өткен 
брифингте осы мәселелер айтылды. Алдымен облыстық энергетика және 
тұрғын үй-коммуналдық шаруашылық басқармасының басшысы Ерлан 
Жаңабаев аймақ тұрғындарын жылумен және қатты отынмен қамту 
бойынша атқарылып жатқан жұмыстарға тоқталды.



1-бет 

1-бет 

ЖОЛДАУ: ПІКІР-ПАЙЫМ

ДЕНСАУЛЫҚ

САРАП

Айнұр БАТТАЛОВА,
«Сыр бойы»Sb

Атап айтар болсақ, елімізде бұған 
дейін мәселені шешудің дәстүрлі әдістері 
қарастырылды. Мамандықтың беделін 
арттыру, техникалық мамандықтар 
факультетін құру, еңбекақыны артты-
ру секілді. Үміт үзілмегенмен, күдік 
басым. Оның нәтижесін әлі қанша 
күтеріміз де белгісіз. Ал, сарапшылар 
мұны жұмысшы мамандығының насиха-
ты жетіспейтіндігімен байланыстырады. 
«Бізде менталитет басқа. Көбіне ата-ана-
лар баласының салқын кабинетте, жұмсақ 
креслода отырып, бастық болғанын 
қалайды. Барлығы бастық болса, сонда 
кім жұмыс істейді?» дейді ҚР Білім және 

ғылым министрлігінің жанындағы 
жобалық кеңсесінің сарапшысы Лилия 
Іспенбетова. Маман енді қажетті кадрлар-
ды құрылыс компанияларының өзі даяр-
лауы тиіс деген пікірде. 

– Құрылыс компаниялары, жоғары оқу 
орындары мен колледждер арасындағы 
өзара іс-қимылдың жаңа жүйесі 
ұсынылды, яғни құрылыс компанияла-
ры өздеріне қажетті маманды оқу орын-
дары арқылы даярлап алады. Құрылыс 
ауқымды сала болғандықтан, алдағы 
уақытта Құрылыс министрлігін құру да 
ұсынылуда. Құрылысшылар одағы ар-
найы хартия қабылдады. Ол Үкіметке 
жолданды, – дейді ол.

Бұл құжатта біз келтірген кадр тапшы-

лығы мәселесі қамтылған. Қалай десек те, 
арнайы білім алып, салаға еңбек сіңіруге 
ынталылар аз. Орта есеп пен алғанда 
құрылыста жүрген әр 100 адамның тек 
алтауының дипломы бар. Бүгінде бұл 
олқылықтың орнын толтыру мақсатында 
жұмысшы мамандығын дәріптеуді, 
құзыреттілігін арттыруды көздейтін түрлі 
бастамалар, колледж студенттері ара-
сында ұйымдастырылатын халықаралық 
«WorldSkills Kazakhstan» чемпиона-
ты секілді байқаулар қолға алынған. 
2014 жылдан бастап еліміз аталған 
халықаралық қозғалыстың қатысушысы 
атанды. Сыр өңірі де айтулы шараға үлес 
қосып, жарысқа 8 мамандық түрі бойын-
ша үздіктерді сапқа қосып келеді. Оның 

қатарында құрылысшы, дәнекерлеуші, 
кірпіш қалаушы, электрмонтаждаушы ма-
мандар бар. 

Жалпы, аймақта 2021-2022 оқу жы-
лында техникалық және кәсіптік, орта 
білімнен кейінгі білімі бар кадрлар даяр-
лау үшін 3108 орынға мемлекеттік тап-
сырыс бөлінген. Бұдан бөлек, жастардың 
құрылысқа қызығушылығын арттыру 
мақсатында 2014 жылдан бастап «Жас 
құрылысшылар» еңбек жасағы жұмыс 
істеп келеді. Негізгі мақсаты – жас-
тарды еңбекте шыңдау. Бұл – үлкен 
тәжірибе мектебі. Әрі саптағы жастар 
нанын еңбекпен тауып, қатарына үлгі 
болады. Өткен жылы жасақ аясында 307 
жұмыссыз жас 9 жергілікті құрылыс ком-

паниясына жұмысқа орналасқан. Орайы 
келгенде жәрмеңкені ұйымдастырудағы 
түйткілге тоқтала кетсек. 

Өңірде жұмыссыздық мәселесі бар. 
Сыр жастарының басын қосатын облыстық 
«Жастар ресурстық орталығында» жас-
тарды жұмыспен қамту мақсатында 
жәрмеңкенің жиі өтуі сондықтан. Оның 
ерекшелігі – жергілікті өңірдің жұмыс 
берушілері ғана емес, Ақтау, Атырау 
қалаларының консалтингтік компанияла-
рынан өкілдер келіп, жұмыс ұсынуында. 
Мұнда көбіне жұмысшы мамандарға 
басымдық беріледі. Алайда, баяғы сол 
қызығушылық аз. Еңбек жолын мастер, 
прорабтан бастап, құрылыс нысанының 
басшысына дейін көтерілген, 37 жылдан 

бері осы салада тер төгіп келе жатқан 
жерлесіміз Қанат Молдахалықов та 
құрылыста жастардың бой көрсете 
бермейтінін айтады. Қазір жұмыс жаңа 
технологиялардың арқасында біраз 
жеңілдеді. Көп жерде қолдың күші 
қолданылмайды. Соның өзінде жастардың 
саланы жатсынуы түсініксіз. «Меніңше, 
қабілеті бар жастарға мүмкіндік беріп, 
саланы ілгерілету кезек күттірмейді. Кез 
келген адамның бір іске икемі бар. Оқуға 
құлық танытпауы мүмкін, бірақ одан 
мықты дәнекерлеуші шығуы ғажап емес. 
Мұнда «Менің атым Қожадағы» Оспа-
нов мұғалім айтатындай, жастардың тек 
шырағын жаға білсек болғаны» дейді ол.

«Бәрі бастық болса, жұмысты кім істейді?»

Жыл сайын Мемлекет басшысы 
Қазақстан халқына мемлекеттің даму 
сатысына бағыт сілтейтін басты құжат 
– өз Жолдауын арнайды. Президент 
Жолдауы арқылы ел болашағы үшін 
жасалатын істердің жоспарын, тың 
ұсыныстарын, мемлекеттің алға қадам 
басып, өркендеуі жолындағы келелі 
тұжырымдарын бөліседі.

«Халық бірлігі және жүйелі ре-
формалар – ел өркендеуінің берік 
негізі» атты Жолдау отыз жыл толған 
тәуелсіздіктің бағасы, оның әр 
қазақстандық үшін маңызы туралы ой-
дан бастады. Алдағы сын-қатерлерге, 
қиын-қыстау кезеңдерге дайын болу-
ымыз керек екені де айтылды. Жер-
жаһанға зор залалын тигізген панде-
миядан кейінгі экономикалық даму, 
денсаулық сақтау жүйесінің тиімділігін 
күшейту, білімнің сапасын арттыру, 
еңбек нарығында көпке қолайлы, тиімді 
экожүйе қалыптастыру және адам 
құқығын қорғау сынды маңызды баста-
маларын көтерді. 

Сонымен қатар, Президент елдің 
әл-ауқатын арттырып, еңбек өнімділігін 
отыз пайызға дейін көтеруді, Орталық 
Азиядағы көшбасшылық рөлді 
күшейтіп, күллі әлем экономикасындағы 
орнымызды нық етуді аса маңызды 
міндет, алға қойған мақсат ретінде 

атап өтті. Экономика саласындағы 
заңсыздықтар, жеке ұлттық компания-
лар мен мемлекеттік кәсіпорындардың 
шығынға ұшырауы, инфляцияның 
бақылаусыз өсуі, азық-түліктің 
қымбаттауы секілді мәселелерді де на-
зардан тыс қалдырмады. Оларды тез 
арада шешуді міндеттеді. Қ.Тоқаев 
цифрландырудың кезек күттірмей орын-
дауды қажет ететінін, сол үшін «элек-

тронды үкіметтің» жаңа әрі ыңғайлы 
жүйесін жасауды тапсырды. Президент 
ұсынып отырған жаңа құрылым арқылы 
мемлекеттік қызметтер жүз пайыз 
қолжетімді болса, халықтың уақытын 
үнемдеп, жұмысын жеңілдетері анық. 

Жолдауда сөз болған негізгі 
бағыттардың бірі – білім саласы. Пре-
зидент білімсіздіктің арты не болаты-
нын, бұл мәселе қарауға алынбаған 
жағдайда мемлекеттің зардап шегетінін 
болжап, салдарын айтып өтті. Мемле-
кет келешегінің тізгінін ұстайтын жас 
ұрпақтың білімі сапалы болса, келешек 
те жарқын болары анық. Осы орай-
да ел басшысы 2021 жылдың қаңтар 
айы нан бастап мектеп мұғалімдерінің 
жалақысы 25 пайызға дейін көтерілгенін 
және сол бастаманың айтарлықтай 
нәтиже бергенін атап өтті. Расында, 
мемлекеттің еңсесін тіктеп, дамыған 
елдер қатарына нық қадам басуы үшін 
аса білікті мамандар көбеюі керек. 
Сондықтан, Президент мұғалімдердің 
қайта даярлықтан өту мерзімін бес 
жылдан үш жылға қысқартты және 
сол арқылы сәт са йын қарыштап да-
мып, үздіксіз өзгеріп жатқан заман-
да ұстаздардың үнемі жаңа білімді 
сіңіріп, оны оқушыға жеткізуі тиіс. 
Қасым-Жомарт Кемелұлы жаңадан 
мектеп салуды міндеттеп, сұранысқа 

ие мамандықтар бойынша техникалық 
және кәсіби білімнің тегін берілуін 
қамтамасыз етуді тапсырды. Оған қоса 
білім саласы үнемі қаржыландырылып, 
моральдық және материалдық тұрғыдан 
ынталандырылатынынан хабар берді. 
Бұл бастамалар оқушылардың білім са-
пасын әлдеқайда арттырып, болашақта 
білімді жастар санын толықтыратынына 
сеніміміз мол. Сонымен бірге, ел 
Президенті ғылым саласының дамуын 
жеделдету қажет екенін алға тартты. 
Осы орайда бөлінетін грант мерзімін 
бес жылға дейін ұзартуды, апелляция 
инс титутын енгізуді және ғылым сала-
сын тікелей  қаржыландыруды ұсынды. 
Бұл жастарға және жалпы ғылымға 
үлкен көмек, айтарлықтай қолдау бола-
ры сөзсіз.

Президент елдің әрі қарай да-
муы үшін отаншылдық, білімге деген 
құштарлық пен еңбекқорлық, бірлік 
пен жауапкершіліктің маңызы зор 
екенін айтып өтті. Ендігі мақсат – Пре-
зидент Жолдауын темірқазық етіп, 
жаңа замандағы әр салада тыңғылықты 
дамыған Қазақстанға қол жеткізу. 

Ләззат СПАНОВА, 
экономика ғылымдарының 

магистрі, «Болашақ»
 университетінің аға оқытушысы

Бағдар түзейтін темірқазық

Дегенмен біздің бүгінгі айтпағымыз 
– жай қарыз емес, мемлекеттің қарызы ту-
ралы ой. Ал ол күрделі, шым-шытырық 
ойларға жетелейді. Айталық, бүкіл әлемдік 
сарапшылардың атап көрсеткеніндей, АҚШ 
сияқты алып державаның өзі қарызға бел-
шеден батқаны қашан?  Осыған қарамастан 
оларды ешкім жазғырмайды, ал бірнеше 
жүздеген трлн доллармен өлшенетін бере-
шектен құтылудың жолы да ауыр. Өткен 
ғасырдың 70-жылдарынан кейін  АҚШ дол-
лары алтын баламасымен теңестірілмегеннен 
кейін алып держава ретінде американдықтар 
күллі жаһандық үдеріске өз әмірін жүргізе 
бастады. Бүгін ол күрделі сипат алды. 

Коронавирус дерті әлем елдерінің 
макроэкономикалық көрсеткіштерін құл-
дыратып жіберді. Ұлттық валюта құнын 
жоғалтты, мұнай бағасы төмендеді, табыс 
азайды. Солардың ішінде Қазақстан да бар. 
Бірақ сарапшылар Қазақстанның оны оңай 
еңсере алатынын айтады.

Қазақстан экономикасының шикізатқа 
бейімделуі бірқатар қиындықтар туғызғанын 
атап өткіміз келеді. Осыған орай, мұнай 
бағасының жылға жуық уақыт төмендеуі 
табыс көлемін күрт кемітіп жіберді. Бағасы 
мұнайдан бір сәт кем түспейтін өнеркәсіптік 
металл құнының тым тәуір төмендеуі ішкі 
нарықты күрделендірді. Себебі темір нарығы 
мұнайдан кейін  Қазақстанның екінші 
экспорттық тауар ретінде бағаланады. 

Дегенмен биылғы жылдың басында 
сыртқы тауар айналымындағы көрсеткіштер 
2020 жылдың тиісті кезеңімен салыстырған-
да біршама жақсара түсті. Қазақстан 
Ұлттық банкінің төлем есебі бойынша 2021 
жылдың бірінші тоқсанында сыртқы тауар 
айналымындағы ақша тапшылығы 1,2 АҚШ 
долларын құрады. Салыстырмалы түрде 
айтсақ, өткен жылдың бірінші тоқсанында 
бұл көрсеткіш 2,3 млрд АҚШ долларын 
құраған болатын. Пандемиядан біртіндеп 
арыла бастадық. Мұнай бағасы көтерілді. 
Теріс көрсеткіш бұрынғыдан оңды сипатына 
қарай өзгеріп келеді. 

Коронавирус дағдарысының алдын-
да Қазақстанның сыртқы қарызы біршама 
азайған. Кейін басқа елдерге қарағанда оның 
көлемі қауіпті сипат алмағанымен қарыз 
көлемі біршама ұлғая түсті. Мысалы өткен 
жылы Қазақстанның ішкі жалпы өнімге 
шаққанда берешегі 3 процентке, артын-
ша 4,8 процентке ұлғайды. Ең өкініштісі, 
үстіміздегі жылдың бірінші тоқсанында 
еліміздің жалпы ішкі өнімінің көлеміндегі 
қарыз тағы 750 млн долларға артты. 

Ішкі жалпы өнімге қатысты қарыздың 
биылғы алғашқы тоқсан ішінде 96,2 процент-
тен 96,6 процентке өскені айтылуда. Әдетте 
жалпы ішкі өнімді жан басына бөліп, жауыр-
ды жаба тоқитындар бар. Бірақ бір шындық 
бар, әлемде қалыптасқан дәстүр бойынша 
мемлекеттің ішкі жалпы өнім көлемінің 80 
процентіне шаққандағы қарыз оншалықты 
қауіпті емес. Осыған дейінгі көрсеткіштер 
мемлекеттің төлем проблемасы бойынша 
қиындықтарды оңай жеңеді деп ойлаймыз.

Қысқаша тарихқа үңілейік, Қазақстан 
осыған дейінгі әлемдік дағдарыстарды 
оңай еңсеріп келеді. Айталық, 2015 жылы  
жағдайдың біршама күрделі болып, ал 2016 
жылы қарыз көлемі ішкі жалпы өнімнің 
көрсеткішінен асып кеткен қауіпті жағдай 
орын алды. Қарыздан құтылуға сол кездегі 
теңгенің долларға шаққандағы бағамының 
жоғары болуы кері әсерін тигізді. Қай 
уақытта да осы құбылыс қиындық келтіреді.

Соңғы дерек бойынша Қазақстанның 
жалпы 350 млрд доллар қарызының 200 

млрд-ы екінші деңгейлі банктердің үлесінде. 
Бұл – біздіңше көп ақша. 

Қазірдің өзінде мамандар мемлекеттік 
қарыздың көлеміне біршама алаңдаушылық 
білдіріп отыр. Жоғарыда айтқан осы 
жылдың бірінші тоқсанының қорытындысы 
бойынша Қазақстанның сыртқы қарызы 
өндірілген ішкі жалпы өнімнің көрсеткішіне 
таяп қалды. Ол Ұлттық банктің алтын қоры 
активінің құнынан екі есе асқан. Осыған орай 
сыртқы қарызды өтеу біршама проб лемалар 
туғызуы мүмкін. Өткен жылы оны өтеу 
көлемі 34 млрд доллардан асып түсті. Сарап-
шылар мұнай бағасы төмендеген жағдайда 
қарыздан құтылу қиындық туғызатынын ай-
тады.

Көңілге медеу болатыны, әзірге бұл 
тұрғыда проблема оншалықты емес деп са-
найды бірқатар сарапшылар. Мұнай бағасы 
жоғары. Бюджет шығыстарына байланысты 
Ұлттық банктің Ұлттық қордың қаржысын 
пайдалану индикаторлары тиімді пайдала-
нылуда. Сол индикатор бойынша сыртқы 
берешектің көлемі ішкі жалпы өнімнің  жүз 
процент ауқымынан аспауы қажет. Бұл орай-
да Президент жуырда Ұлттық банк төрағасы 
Е.Досаевқа нақты тапсырмалар берді.

Ресми биліктің атап көрсеткеніндей, 
әзірге сыртқы қарыздан құтылу бойынша 
қауіпті проблема байқалмайды. Олардың 
ұста нымы бойынша осы жыл қолайлы 
жағдай туғызатын сыңайлы. Бұл орайда экс-
порт көлемі ұлғаяды деп күтілуде. Ағымдағы 
есептер бойын ша сыртқы сауда көлемі өседі. 
Мұның барлығы оптимистік бағалауға 
жете лейді. Сыртқы қарыздың көлемі аза-
йып, осының негізінде макроэкономикалық 
көр сеткіштер жақсарады деп күтілуде. 
Бірақ бюджетті қалыптастыру бойынша 
қиындықтар туындауы мүмкін.  

Мемлекеттік қарыздан бүгінгі 
жағдайда Ресей мен Қазақстан біршама 
оңай құтылатын сыңайлы. 2021 жылдың 
жағдайына шолу жасаушылар осылай дейді. 
Беларусь Республикасы бұл тұрғыда пробле-
ма шылауынан оңайлықпен құтыла алмай-
ды. Халықаралық, әлемдік кредиттік рей-
тинг сарапшылары осындай пікірде. 

Мемлекеттік қарыз туралы айтқанда 
кешегі пандемияға дейінгі дәуірді біршама 
сараптан өткізу қажеттігі туындайды. Иә, 
әлемдік дерт барлығына соққы болып тиді. 
Одан шығудың жолы өте күрделі екенін 
алға тартқандар бар. Бірақ, Қазақстан мен 
Ресейде экономикалық жағдай біршама 
жақсы үмітке жетеледі. Мұнай мен басқа 
бағалы металдардан түсетін артық түсімнен 
құралған қаржы Ресейде тұрақтандыру 
қорын, ал Қазақстанда Ұлттық қор әлеуетін 
арттырды.

2021 жылғы Қазақстан мен Ресей 
мемлекеттік қарызы өтеу мөлшері жөнінен 
аз елдердің қатарында болады. Халықаралық 
кредиттік агеттіктің болжамы бойынша 
екі елде қарыздан құтылудың оңтайлы 
жағдайы қалыптасқан. Жоғарыда айтқан 
агенттік сарапшыларының пікірінше Ресей 
мен Қазақстанда 2021 жылдың екінші жар-
тысына қарай экономиканың сауығуы оңды 
сипат алатын болады. Бұл өз кезегінде бюд-
жет тапшылығын азайтуға мүмкіндік береді. 
Жалпы 2021 жыл – оңтайлы кезең. Алай-
да, сарапшылар кейінгі уақытта жұқпалы 
аурудың жаңа штамдарының пайда бол-
уына байланысты алаңдаушылық білдіруде. 
Жағдайдың қандай бағытқа ауысатыны 
жаһанда қалыптасқан ахуалға байланысты. 
Себебі әлемде туындауы мүмкін қатерлерді 
алдын ала болжау қиын. Бүгінгі күннің 
шындығы осындай.

Әлем 
экономикасының 
сипаты әлі күрделі

Қазақ қарыз дегенді онша ұната қоймайды. Оны жай ғана теңеу сөзбен «қарыз 
күліп барып, жылап қайтады» деп түсіндірген. Бірақ біздің ғана емес, бүкіл әлемде 
тіршілікке қатысты  қарыз ұғымы туралы жамағаттың ойы осыған саяды.

Жолдасбек АҚСАҚАЛОВ,
«Сыр бойы»Sb

– Қазіргі кезде коронави-
рус инфекциясын жұқтыру бойынша 
эпидемиологиялық ахуалды тұрақ-
тандыруға қол жетті. Тәулігіне 2 мыңға 
дейін жағдай тіркеліп отыр. Бұл өз 
кезегінде инфекцияның таралуына әсер 
етіп, 1 тамыздан бері салыстырғанда 
репродуктивті көрсеткіш 1,2 есеге 
төмендеді», – деді Денсаулық сақтау 
министрі Алексей Цой Парламент 
Мәжілісіндегі Үкімет сағатында.  

Оның айтуынша, эпидахуалдың 
тұрақтануы ауруханаға жатқызу дең-
гейінің төмендеуін көрсетті. Елде 
инфек циялық орындар 36 процентке, 
реанимациялық орындар 33 процент-
ке жүктелген. Сондай-ақ, министр 
елде індет  жұқтырудың  төрт толқыны 
өткенін мәлімдеді. 

– Қазақстан індет жұқтырудың 
төрт толқынынан өтті. Бұл өз кезегінде 
коронавирус инфекциясының жаңа 
штамдарының пайда болуына қатысты, 
– деді А.Цой. 

Оның айтуынша, соңғы рет індет 
жұқтыру деңгейі артқан кезеңде тәу-
лігіне 7 800 жағдай тіркелген.  Осы орай-
да ол қазіргі кезде Қазақстан коронави-
рустан «сары» аймақта тұрғанын айтты.

Белгілі болғандай, Қазақстанның өзі 
және еліміздің 6 өңірі (Алматы, Ақтөбе, 
Қостанай, Қарағанды, Батыс Қазақстан 
және Шығыс Қазақстан) «сары» 
аймақта. «Жасыл» аймақта да 6 өңір 
(Шымкент қаласы, Түркістан, Жамбыл, 
Маңғыстау, Атырау және Қызылорда 
облыстары) тұр. Ал «қызылда» 5 аймақ   
(Нұр-Сұлтан мен Алматы қалалары, 
Павлодар, Ақмола және Солтүстік 
Қазақстан облыстары) орналасқан.

Айта кету керек, министрлік 
вирустың елге кірген жағдайы мен 
мутациялық өзгеруіне мониторингті 
қамтамасыз ету үшін тұрақты түрде 
вирустарды генетикалық зерттеу 
жүргізуде. Министрдің айтуынша, 
2020-2021 жылдары 1407 сынама зерт-
телген. Осының нәтижесінде нау-
рызда «британдық» Alpha штамм, 
«оңтүстікафрикалық» Beta штамм, мау-
сымда «үнділік» Delta штамм, тамызда 
«нигериялық» Eta штамм анықталған. 
«SARS-CoV-2 вирусының түрлі 
нұсқаларының таралуын анықтау мен 
мониторингтеу жұмыстары жалғасуда.

Індетті ауыздықтаудың жалғыз 
жолы вакциналау екені белгілі. Осы 
орайда 1 ақпаннан бастап егу науқаны 
жүргізілуде. Қазіргі уақытта республи-
ка азаматтарына «Гам-КОВИД-Вак» 
(Спутник V), «QazVac», «Hayat-Vax», 
«КоронаВак» және «Синофарм» сын-
ды бес түрлі вакцина қолжетімді. 11 
қазандағы мәлімет бойынша елде I 
компонентті 7 859 131 адам салдырса, II 
компонентті 6 901 313 адам алған. 

– 11 қазандағы жағдай бойынша 
елде қамтылуы тиіс контингенттің 78 
проценті немесе халық санының 41 
проценті бірінші компонентпен егілді. 
Сонымен қатар, екінші компонентті 
вакцина алуы тиіс тұрғындардың 69 
проценті салдырды, – деді А.Цой. 

Оның сөзіне қарағанда, Pfizer 
компаниясының вакцинасы 12-17 
жас аралығындағы балалар мен жүкті 
әйелдерге рұқсат етілген жалғыз 
екпе болып тұр. Осыған байланысты 
министрлік Pfizer компаниясымен  жыл 
соңына дейін 4 млн доза вакцинаны 
жеткізу бойынша шартқа қол қойған.

Айта кетейік, енді вакцина 
алмағандар  жұмысқа жіберілмейді. Бұл 
туралы министрдің бұйрығы шықты. 
Нақтырақ айтқанда, ҚР Денсаулық 
сақтау министрі Алексей Цой «Жіті 
респираторлық вирустық инфекци-
ялар, тұмау және олардың асқынуы 
(пневмония), менингококк инфекци-
ясы, COVID-19 коронавирустық ин-
фекциясы, желшешек және скарлати-
на кезінде санитариялық-эпидемияға 
қарсы, санитариялық-профилактикалық 
іс-шараларды ұйымдастыруға және 
жүргізуге қойылатын санитариялық-
эпидемиологиялық талаптарға» 
толықтырулар енгізу туралы бұйрыққа 
қол қойды. Құжат 17 қазаннан бастап 
күшіне енеді. Бұйрықта коронавирус 
инфекциясының таралуына жол бер-
меу үшін күндізгі режимдегі жұмысқа 
тек COVID-19-ға қарсы вакцина алған 
қызметкерлер жіберілетіні айтылған. 
Ал вакцина алмағандар ПТР тестілеудің 
теріс қорытындысы немесе тұрақты 
медициналық қарсы көрсетілім, ко-
ронавируспен ауырып жазылғанына 
3 ай толмағаны туралы медициналық 
анықтама болған жағдайда ғана жұмысқа 
жіберілмек.

COVID-19:
Төрт толқыннан 
өттік

Елімізде өткен тәулікте 1717 адамда коронавирус індеті ПТР талдау 
арқылы расталды. Соның ішінде  біздің облыста 14 науқас тіркелді.  Сала 
мамандары елде эпидемиологиялық ахуалдың  тұрақталғанын айтуда.

– Қызылорда қаласы мен аудан 
әкімдерінің шешімдеріне сәйкес 
жылу беру маусымы 7 қазанда, об-
лыс орталығында 10 қазанда ба-
сталды. Кейбір аудандарда 15 
қазанда басталады. Қала және ау-
дан әкімдері, бюджеттік бағдарлама 
әкімшілерінің мәліметіне сәйкес 
күнделікті мониторинг жүргізіп 
отырмыз. Қазіргі уақытта Қызылорда 
қаласындағы орталықтандырылған 
жылу желісіне қосылған 743 
көпқабатты тұрғын үйдің 46-сына 
жыл берілген жоқ. Оған 7 үйдегі желі 
ақауы, қалған 39 үйдегі үй ішінің 
жылу желілерінің дайын еместігі 
себеп болып отыр. Қазіргі таңда 
«Қызылордажылуэлектрорталығы» 
мен «Қызылорда тазалығы» меке-
мелері аталған көпқабатты тұрғын 
үйлердің басқару органдарымен бірге 
нақты жұмыстар жүргізуде, – деді ол.

Сондай-ақ, орталықтандырылған 
жылу желісіне қосылған 143 
әлеуметтік нысанның 61-і жылу-
мен қамтамасыз етілген. Қалғаны 
тұ тынушылар сұранысына қарай 
қосылады. Басқарма басшысы облыс-
тағы әлеуметтік нысандарға жылдық 
жоспар бойынша 33 мың тонна көмір 
мен 25 мың тонна дизель отыны қажет 
екенін айтты. 

– Бұл ретте жеткізуші мекемелер-
мен келісім-шарттар толық жасалған. 
Қажетті отын кезең-кезеңімен 
жеткізіліп жатыр. Әлеуметтік ны-
сандарға 33 мың тонна көмірдің 86 
проценті, сұйық отынның 92 проценті 
жеткізілген. Ал, тұрғындарға жоспар 
бойынша 140 мың тонна көмір қажет 
болса, қазіргі таңда 102 мың тонна 
көмір қоры бар. Бұл қажеттіліктің 73 
процентін құрап отыр, – деді Ерлан 
Жаңабаев.

Дегенмен, көмір бағасы мемле-
кет тарапынан реттелетін тауарға 
жатпайды. Сондықтан, тұтынушыға 
жеткенше бастапқы бағасынан екі 
есе қымбаттап кетеді. Қазіргі уақытта 
облысқа көмір делдалдар арқылы 
келіп жатыр. Бұл өз кезегінде бағаға 
үстеме қосылуына әкеліп соғады. 
Облыстық кәсіпкерлік және туризм 
басқармасының басшысы Фердоуси 
Қожабергенов бұл мәселені көмірді 
тауар биржаларында сатып алу 
арқылы шешуге болатынын айтты.

– Биржадан көмірді тікелей 
өндіріс орнынан алуға болады. 
Сондықтан, делдалдарсыз көмір 
әлдеқайда арзанға түседі. Біз соны 
облыстың кәсіпорындарына түсіндіру 
жұмыстарын жүргізудеміз. Әрине, 
оның өз талаптары болады. Шарттары, 
ең аз мөлшерде бөлінетін көлемі бар. 
Сол талаптарға облыс кәсіпорындары 
да йын болмай жатыр, – дейді ол.

Себебі, әр биржаның өз талаптары 
бар. Бұл ретте өңірлік операторларға 
тиісті түсіндірмелер берілген. 
Өткізілетін уақыты тиісті мемлекеттік 
органдар тарапынан тұрақты хабар-
ландырылуда. Мысалы, мамыр және 

қыркүйек айында «Каспий» тау-
ар биржасы алаңында «Қаражыра» 
АҚ, «Астана» әмбебап тауар бир-
жасы алаңында «Шұбаркөл көмір» 
АҚ сауда-саттық жүргізген. Оған 
облыстың екі кәсіпорны қатысуға ниет 
білдірген. Алайда тиеп жөнелтудің 
ең аз көлемі бойынша талаптарға 
сай келмеуіне байланысты әрі қарай 
қатысудан бас тартқан.

– Облыс бойынша барлығы 30 
кәсіпорын көмір сатумен айналысады. 
Көмірді халықтың мұқтаждықтары 
үшін биржалық сауда арқылы өткізу 
туралы облыс әкімдігінің хаттамасына 
сәйкес барлық талаптарға сай келетін 
24 кәсіпорын өңірлік көмір сатушы 
оператор есебінде танылды. Облыс 
тұрғындарын көмірмен уақытылы 
қамту және қатты отын балансын 
ұстап тұру мақсатында аудандар 
мен Қызылорда қаласы әкімдіктері 
көмір сатушы кәсіпорындармен 
өзара ынтымақтастық туралы 19 
меморандум жасасты. Тауарлық 
биржаның негізгі тиімді тұсы – 
бағаның төмендігі және бірізділігі 
облыс бойынша қамтамасыз етіледі. 
Бұл халыққа барынша тиімді. Кейінгі 
кезде пайда болған жаңа құрылым 
болғандықтан, оған кәсіпкерлердің 
қатысуы әлі де ойдағыдай болмай 
тұр. Алдағы уақытта бұл мәселеге 
басты назар аударатын боламыз. 
Одан бөлек, басқарма қызметкерлері 
жергілікті, қалалық әкімдіктермен, 
салалық басқармалармен бірлесіп 
теміржол тұйықтарында, кәсіпкерлер 
мен халық арасында тиісті түсіндірме 
жұмыстарын жүргізіп келеді, – деді 
Ф.Қожабергенов.

Облыстық кәсіпкерлік және туризм 
басқармасының мәліметінше, қазір 
халық арасында жоғары сұранысқа 
ие «Шұбаркөл» көмірінің облыс бо-
йынша ең төменгі бағасы Қызылорда 
қаласында – 14 400 теңге, ең жоғары 
баға Қазалы және Қармақшы ауданда-
рында – 18 мың теңгеге дейін. Бұдан 
бөлек, тас көмірдің ең төменгі бағасы 
Қазалы ауданында – 13 000 теңге, ең 
жоғары баға Жаңақорған ауданында – 
15 мың теңге.

Ал, көмір тапшылығы мәселесіне 
келер болсақ, басқарма басшысы 
облысқа қажетті көмірді толықтай 
бір мезетте әкеліп түсіріп қою мүмкін 
емесін атап өтті. Тамыз айынан бас-
тап келген көмірді халық таратып 
алып отырса, мұндай кезек болмас 
еді. Жұртшылық «қыстың қамын 
жазда ойламағандықтан» жыл са-
йын осы уақытта барлық өңірлерде 
«Қазақстан темір жолы» АҚ-да вагон 
жетіспеушілігі орын алады. Әзірге 
«Қазақстан темір жолы» АҚ жедел 
ақпаратына сәйкес, Қызылорда облы-
сына бағытталған тағы 159 вагон не-
месе 10 975 тонна көмір жолда келеді. 
Сондықтан көмір қоры жеткілікті, оны 
өңірге жеткізу жұмыстары тұрақты 
жүргізілуде.

Биболат СӘТЖАН,
«Сыр бойы»

Биыл да көмір 
тапшы бола ма?

Жүректен 
өшпеген 
Жамбыл жыры

Жыл басында «Жетінші арнада» Ұлы 
Отан соғысы жылдарындағы Ленинград 
(қазіргі Санкт-Петербург) туралы «Ладога 
көлі – өмір жолы», «Құрсаудың қирауы» 
– «Прорыв блокады» деген деректі көрініс 
негізінде түсірілген көркем фильм көрсетілді.

Соғыстың алғашқы айларында әлі жеңіліс дәмін 
татпаған саны мен сапасы жағынан басым жаудың 
солтүстік тобы қаланы және шекаралы аудандарды 
қоршауға алды. Қаланы үлкен жерден бөліп, халқын 
аштық пен жалаңаштыққа ұшыратып, Кеңес одағына 
моральдық-рухани соққы бермекші болды. Ленин-
град адам төзгісіз қиын жағдайда жеңіске деген 
құштарлықпен қорғанып өмір сүрді. Блокада жыл-
дарында фашистер қаланы 250 мың авиабомбамен, 
снарядпен атқылап қиратқан. Осының салдарынан 
тіршілік көздері мен коммуникациялық орындары 
істен шығып, аштық пен ауру жайлағанын тарих-
тан білеміз. Қаһарман жауынгерлер «Қызыл тулы» 
Балтық флотының жанкешті теңіз әскерлері қорғап, 
Ладога көлінің өмір жолы арқылы үлкен жермен бай-
ланыс үзілмеген. Осы жолмен блокада жылдарында 
310 мың Кеңес жауынгері шығарылған. Ленинград 
майданының жауынгерлеріне 10 халықтық диви-
зия, 16 батальон, 7 партизан полкі мен жау тылында 
қимыл жасайтын полктер мен топтар көмек берген. 
Қала тұрғындары жаудың нөсер бомбасы мен артил-
лерия атыстарының астында жүріп, қираған өндіріс 
орындарын жөндеп, 2 мың танк пен 1,5 мың ұшақты, 
мыңдаған атыс құралдарын, әскери кемелерді жөн-
деп, майданға жөнелтіп отырған.

Ленинградты қорғаушы әскер қатарында мыңда-
ған қазақстандық да бар еді. 1944 жылдың 27 қаң-
тарында Қызыл әскердің екпінді күшімен Ленин-
град қаласы жау құрсауынан азат етілді. Биыл осы 
жеңіске жетпіс бес жыл толды. Оны қорғауда құрбан 
болған мыңдаған қазақ жауынгері Неваның сыз-
ды да батпақты ормандары мен көлдерінің астында 
мәңгілік жайда жатқанын бүгінгі ұрпақ білуге тиіс. 
Қираған ғимараттар мен үйлер сол күйінде Нева, 
Лиговской, Лес даңғылдарында, Васильев аралы ау-
дандарында сақталған. Сондай-ақ «Азаматтар! Бұл 
көшелерде артиллерия атысынан сақ болыңдар!» де-
ген жазу сол күйінде тұр. 

Мұның бәрін тәптіштеп жазып отырғаным, осы 
қаһарман қалада екі ай болып, соғыста да, бейбіт 
еңбекте де аты мен тарихы әйгілі болған жерді өз 
көзіммен көріп, тарихи орындарын аралап, санамда 
қалған әсерлерімді оқырманға хабардар ету еді.

Өткен ғасырдың сексенінші, тоқсаныншы жыл-
дары аудандағы кәсіптік-техникалық училищенің ди-
ректоры болдым. Осы саланың басшы кадрларының 
білімін жетілдіретін жалғыз институт Ленинград 
қаласында еді. Оқу орны ауласы атшаптырымдай 
Лиговский даңғылының бойындағы ғимаратта екен. 
Институттың екі бөлімінде Кеңес Одағының оқу 
орындары басшылары, социалистік елдерден келген-
дер білімдерін жетілдіреді. Барлық жағдай жасалған. 
Екі адамға бір бөлме, сабаққа дайындалатын жай, 
арзандатылған тамақ, қысқаша айтқанда, заман тала-
бына сай жабдықталған.

Ленинградқа алғаш барушылар таныстықты 
«Эрмитажды» аралап көруден бастайды. «Қысқы 
сарай», «Кунсткамера», «Жеңіс» алаңы, «Ленин-
градты қорғаушылар» монументін тамашаладым. 
Есімде қалғаны – Ленинград қорғаушыларының 
музейі. Онда қаланы түрлі шетел басқыншыларынан 
қорғау ұрыстары, соғыс жылдарындағы қорғау, 
блокада қайғы-қасіреті, қаланың құрсау кезіндегі 
ерліктері сол қалпында қойылған. Әр секцияда 
егде тартқан сол музейде қызмет атқарып, зей-
нетке шыққан бақылаушылар бар. Олар қойылған 
дүниелерді баяндаудан жалықпайды. Бәрі де – 
тартымды, тарихи дүниелер. Осылай қызықтап 
келе жатқанымда алдымнан Жамбыл Жабаевтың 
өзіміз көріп жүрген суреті көзіме оттай басыл-
ды. Екі секцияның бұрышына орналастырылған 
ақынның үлкен суреті ағаш жақтауға салынған. Ұзақ 
тұрғаннан ба, сарғайыңқыраған. Суреттің астында 
ақынның өмірбаяны, ол кісі туралы айтылған ақын-
жазушылардың сөздері, «Ленинградтық өре нім» 
өлеңі қазақша, орысша жазылған. Ақынның жазу-
шы, артис, қайраткерлермен түскен суреттері мен 
домбырасы, тұтынған заттары қойылыпты. Кезінде 
жергілікті билік айтарлықтай мән берген сияқты. 

Менің тапжылмай қарап тұрғанымды білді ме, 
экскурсовод әйел қасыма келіп: 

– Қайдан боласыз? – деп сұрады. 
– Қазақстаннанмын, – дедім. 
– Жамбыл ақынның елінен болдыңыз ғой. 
Ақын экспонатының жағдайын көріп: 
– Неге толықтырылып жаңартылмаған? Күтімі 

де мәз емес. Ұлы Отан соғысы жылдарында блокада 
құрсауында қалған ленинградтықтарды өз баласы-
на теңеп шыдамдылыққа, қайсарлыққа, жаудан кек 
алуға шақырған үндеу өлеңі бүкіл Кеңес халқына 
тарағанын білесіздер, – дедім. 

– Дұрыс айтасыз, – деді экскурсовод. – Ұлы 
ақынды, оның Ленинград үшін шайқасқан жау-
ынгерлер мен қала халқын жауды жеңуге үндеген 
«Ленинградтық өренім» өлеңін мен сияқты құрсауда 
болған азаматтар жақсы біледі. Біз ұлы ақынға ба-
сымызды иеміз. Барлық қиындықты басымнан 
өткіздім. Үлкендермен қатар жаралыларды емдеп, 
зауыттарда жұмыс істедім. Сонда бізге, пионер-
лерге «Ленинградтық өренім» өлеңін госпитальда, 
зауыттағы жұмысшыларға мәтінімен қайта-қайта 
жаттатып оқытатын.

– Ленинградцы, дети мои!
Ленинградцы, гордость моя!
Мне струе степного ручья
Виден отблеск Невской струи, – деп шырқай 

жөнелді.
Қойылған дүниелер мен күтіміне көңілім толмай 

тұрған мен ашуым тарқап, риза кейіппен қолын ал-
дым.

Рысбай КӘРІМҰЛЫ,
Қазақстан Журналистер одағының мүшесі,

Жалағаш ауданының құрметті азаматы

Бекер ғой бәрі, бекер ғой бәрі –
бөтен ғой,

Өмір дегенің – бір күндік 
сәуле екен ғой.

Мұқағали

Адам біткен жолаушы тірлігінде,
Сапар шеккен сағыныш күн бүгінде.
Туған жерге бармақ боп болат жолда,
Ойға шомып Айжарық тұрды бірде.

Атажұртқа салмаған көптен ізін,
Аңсады ма, Көкарал... көк теңізін?!
Тұрды Айжарық вокзалда 

Арал жаққа,
Мойынын созып, мұң торлап 

шетте жүзін...

Теңіз тасып түлесе тозған өңір,
Шүкір дер ек шүбәсіз азға небір.
Бірі... аттанса, тұратын бірі күтіп,
Қарап тұрсаң сияқты өмір – вокзал.

...Аптап.
Вокзал.
Шыжып тұр шілде күні,
Үйреншікті отарба күндегі үні.
Кездесті ақын Әскербек Айжарыққа,
Өскен жастай өзімен бірге жыры. 

Ақын жүзін сабырлы бұрып бермен,
Ағасына сәлемін күліп берген. 
Деді Айжарық:  – Ағасын 

ардақ тұтқан,
Алады орын әрқашан жігіт төрден.

Қосқан бірі сұлу Сыр жырға алабын,
Бірі өрнектеп өмірі жүрді Аралын.
Екібастан есімін екеуінің,
Біле-тұғын біразы бұл қаланың.
Айжарықтың біледі ел таласпа, атын,
Әскербек те танымал Алашқа ақын.
– Шөл басайық, қане жүр, – 

депті Айжекем,
Дәмхана әне, вокзалға қараш, жақын.

Қара сөзден сүзетін қаймақ бірі,
Ал бірінің әдемі, әйбат жыры.
Шөлін басқан бір кезде екеуінің,
Шыға кепті лезде жайнап түрі. 

Бір кездері торлаған басын қайғы,
Тағдырлары тым ұқсас,

жасырмайды.
Сәлден кейін сырласты екеуара,
Босағадан аттаған ғасыр жайлы.

Ақын көңілі неліктен алаңдайды,
Айжарық та жауабын таба алмайды.
Отырды өстіп сырласып ол екеуі,
Қоғам жайлы...
бүгінгі адам жайлы.

Екеуінің самғаған көкке арманы,
Әңгімеден ел мен жер шет қалмады.
Ара-тұра Әскербек Айжарыққа,
– Қандай жазу жоспарың? – 

депті алдағы.

Тақырыбы түрен сап бар жазатын,
Қара сөзі Айжарық алға озатын.
Аттылы күн айтты әлі туатынын,
Әскербектей әнекей, маңғаз ақын.

–Туады адам,
Түбінде өледі адам,
Түк түсінбей қарайсың неге маған?!
Заман тыныш,

ұрпақ сау,
бәрінен де
Депті Айжарық: – болсыншы 

өлең аман!

Арзандаған жырының жоқ бағасы,
Сұлу Сырдай тілекші бопты анасы.
– Арал жайлы асқақтат ал, жырыңды,
Айжарықтай сол сәтте депті ағасы.

Тіктеп кенет еңсесін енді бірі,
Құлағына ақынның келді жыры.
Тебірентіп толқытты дәмхананы,
Теңіздейін тулаған желді күні.

...Ойдың отын үрлейді енді жыр не,
Апат Арал басына төнді мүлде.
Құлақ тосқан өлеңге Айжарықтың,
Көшкен ауыл елесі келді бірде.

Өзі көрген көк теңіз өткен күнін,
Адам қолы түбіне жеткендігін.
Мақтанышы бір кезгі байтақ Тұран,
Арал, Арал табаны кепкен бүгін.

Тірісінде адамға үміт тәтті,
Ақиқатты айтқанда жыр ықпапты.
Ақын жыры ертелі есін алған,

Даяшы қыз дағдарып тұрып қапты.

– Қазақ жырын балайды ұлт арына,
Болады оның сұқсыры... сұңқары да,
Ал өзіңнің аз емес,– депті Айжекем,
Жырың жылқы арнаған тұлпарына.   

...Бәйге десе тілейді тұяқ дүбір,
Соңғы кезде мазасын 

жиі апты жыр.
Махмұтбай досымен құдды екеуі,
Сүлейлердің сарқыты сияқты бір.

Көріспеген жандардай көптен мүлде,
Әңгімесі қызмет еткен бірге,
Облыстық газетке ойысты енді,
Ой жіберіп екеуі өткен күнге...

– Өз бақытын аз емес тепкен пенде,
Сонан азап не дейсің шеккендерге.
Олар жайлы сыр айтқан сен ендеше.
Депті Айжекем: – 

құлақ тос өткендерге...

– Тірісінде адамды не тоспаған?!
Асқар тауды алдыңғы әке аспаған,
Айып па екен баласы бағындырса,
Депті әйгілі Жақайым Жетес бабам.

Сонда Әскербек айтыпты: – 
шығар ма ойдан?!

Туғаны да белгісіз күмән қайдан?!
Ұлы Абайдай баласын әлем танып,
Өтірік пе озғаны Құнанбайдан?!

...Әңгімесі Әскербек төмендегі,
– Көрінбейді көп талант – 

неге елдегі?!
Төбесінен дөп түсіп депті Айжарық,
– Інілерге өкпем жоқ өлеңдегі.

Және айтыпты: – бір кезде 
біраз адам,

Бізден гөрі жазбайтын жүдә жаман.
Неге екенін білмеймін кейінірек,
Үзіп кетті қолдарын прозадан...

...Түсіністік екеуі тапқан адам,
Әңгімесі сонан да тоқтамаған.
– Шуақ шашқан жұртына шапағаты,
Сонысынан жан аз ба бақ қараған?

Ала жіптен адам бар аттамаған,
Көкірегі және бар қап-қара адам.
...Зыр жүгірген ас тасып даяшы қыз,
Екеуінің сөзіне жалт қараған.

Бола-тұғын аға да, іні де көп,
Бәрі өткінші өмірдің, шыны керек.
...Бір кездері пойыздың әлгі вокзал,
Тоқтағаны естілді түбіне кеп.

Екеуінің басылып ет қызуы,
Әңгіменің үзілді көп қызығы.
Көк пойызға жүгірген қос қаламгер,
Құлағына жолсерік жетті ызыңы.

...Көз ұшында көк пойыз 
барады ұзап,

Жаяды алдан жазира дала құшақ.
Әлсін-әлсін Әскербек 

қимастықпен,
Көкжиекке көз алмай қарады ұзақ.

***
...Өте шыққан жиырма жыл бері 

сонан,
Кеше таныс жоқ бүгін көбісі адам.
Тілекші ағам тіпті аз жанымдағы,
Өмір неткен жақсыға еді сараң.

Өмір өстіп өкінтіп өтеді ме?!
Көрінбейді бұл күні екеуі де.
Кетті бірге бір күнде барша адамның,
Бара-тұғын мәңгілік мекеніне.

Қанша жанның сұм ажал 
қиды арманын,

Дүниенің жадыңа түй жалғанын.
Өлгеннен соң көріңе сыймайды екен,
Тіршілікте төріңе сыйған бағың.

Қалса да артта асыл сөз... жыры-досы,
Қалмағаны бірінен бірі несі?!
...Жүрдек пойыз сияқты желден озған,
Зымырайды тіршілік.
Ғұмыр осы.

Толыбай АБЫЛАЕВ,
Қазақстан Жазушылар одағының 

мүшесі, Жарасқан Әбдірашев 
атындағы әдеби сыйлықтың иегері

БАЙҚАУҒА!

Айжарық пен Әскербек
(баллада)

Осыдан екі жыл бұрын Арал 
қаласында тұратын еңбек ардагері, 
балық шаруашылығының майтал-
ман қызметкерлерінің бірі Данияр 
Қосмамбетов бір кездескенімізде:

– Әй, журналист бала, Арал өңірі өз 
алдына алғаш аудан болып құрылғанда 
оның тұңғыш прокуроры кім болғанын 
білесің бе? – деп қадай сұрағаны бар. 

Әрине, арғы тарихқа тартқан 
осы сөздің өзі-ақ біздің кәсіби 
қызығушылығымызға түрткі бол ды. 
Ағамыздың жанында оты  рып ауданның 
тарихында есімі жазылып қалуға тиісті 
заң қыз меткері Жұбаназар Мықты-
баев туралы әрі-беріден қозғап ежіктей 
сұра ғанымыз бар. Біраз өмірбаяндық 
мәліметіне қаныққанбыз. 

Данияр аға жасы сексенге келсе 
де қимыл-қозғалысы ширақ, ойы сара, 
сөзі нық кісі. Әңгімені сала-саласымен 
айтады. Сол ши рақтығынан да болар, 
жер-жер ге, еліміздің әр түкпіріндегі 
ұрпақтарына сұрау салып, Жұ баназар 
Мықтыбаев туралы мә ліметтерді ба-
рынша жинаған екен. Осы білген мол 
дерегімізді арқау етіп, қайраткердің 
өмірбаяндық, қызметтік жолын 
негіздеп, Арал дағы алғашқы заңгер ту-
ралы жазу көптен ойда жүрген. 

Шіліңгер шілденің бір сәтті күні 
орайы келіп қарт ардагермен өз 
шаңырағында тағы да кездестік. Бұл 
жолы Данияр аға ондаған бет болатын 
архив материалдарының көшірмесін 
алдыма жайып тастап, қайталанбас 
қайраткер тұлға туралы әңгімені әріден 
қозғап, өрбітіп алып кетті.

– Біз Жұбаназар Ерімбетұлы мен 
шежіре таратып, қуалай келсек, туы-
спыз. Ол кісі 1890 жылы Сырдария об-
лысы Қазалы уезі, Қаракөл болысының 
жетінші ауылында кедей шаруаның 
отбасында туған. Әкесі Ерімбеттен бір 
жасқа жетпей айырылады. Екі бала-
мен жесір қалған шешесі енді Қазалы 
қаласына қоныс аударып, сонда Деви-
шев деген көпестің жүн жуу, тазарту 
сияқты шағын өндірісінде қара жұмыс 
істейді. Төлеген деген жұмысшыға 
тұр мысқа шығады. Кейін өгей әкесі 
мен шешесі қазалылық Филинов, Его-
ров дегендердің егін шаруа шы лығында 
жұмыс істейді. 

Кішкентайынан көзін еңбек пен 
тырмалап ашқан елгезек, зерек бала 

1904-1909 жылдар арасында Қаза лы-
дағы 3 сыныпты орыс-түзем мекте-
бінде оқып, сол уақыттың көлемімен 
қарағанда біршама тиянақты білім 
алды. Мектеп бітірген жылы өгей 
әкесі Төлеген қайтыс болып, бозбала 
Жұбаназар біржолата еңбекке арала-
сты. 

Ол Қазалы уезіне қарайтын Арал 
теңізі по сел кесіндегі Рзаевтың наубай-
хана сында қарапайым нан сатушы 
болып бір жыл істеді. Кейін Қазалыға 
қайта оралып, но та риустың жанында 
құжат тара тушы болып алғашқы заң 
сала сындағы еңбегін бастайды.

– Данияр аға, партиялық құ-
жаттарында Жұбаназар Мықты баев 
өзінің қазақ тілімен қатар, орыс және 
өзбек тілдерін өте жақ сы білетіндігін 
жазғанын көріп отырмын, – дедім мен 
құжаттарға көз жүгіртіп отырып.

– Мұның дұрыс, бұлай бо латын 
себебі бар. Жұба на зардың әуелгі 
біраз жылғы қыз меті өзбек жерінде 
жал ғасын тап қан. 1912 жылы сол 
замандағы ірі шаһар Ташкентке барған 
Жұ баназар әуелде әртүрлі қара жұ-
мыстарды атқарып жүрсе де, кейін 
білім-білігіне орай заң саласына ау-
ысады. 1914-1917 жылдары Ферғана 
облысының Әндіжан қаласында бітім-
шілік сотының іс жүргізушісі және 
жалдамалы аудармашысы болған. Ке-
йін Әнді жан қалалық халық сотының 

төр ағасына дейін көтеріледі. Сонан 
соң осы қаланың жер бөлімінде заңгер 
болып кеңестік заманның алғашқы 
кезеңдерінде де біршама тер төккен. 
Заң қызметкері ре тінде қарапайым 
жұрт алдында адалдығын, әділеттілігін 
көр се тіп, халықтың сый-құрметіне 
де бөленген екен. Ол өзбек тілінде де 
жақсы сөйлеген. 

– Қазалыға оралып, осы салада 
қызметін жалғастырғанын мына архив 
материалдары айтып тұр, – дедім мен 
де құжаттарды ақтарыстырып.

– Иә, солай, ол кезде партия-кеңес 
қызметкері болсын, заң адамы бол-
сын жоғарғы органдар қайда жібереді, 
сол жерге құлақ қақпай баруға тиіс 
болатынсың. Мұны алдыңдағы анке-
тадан білуге болады. Сол қатаң үрдіске 
байланысты Жұбаназардың кейінгі 
бүкіл қызметтік баспалдақтары тасқа 
басқандай жазылып тұр ғой. Ол көп 
жерде қызмет еткен, – деп Данияр аға 
құжаттарды толық күйінде алдыма 
ысырды.

Тәжірибелі заң қызметкері 
Жұбаназар Мықтыбаев 1920 жы  лы 
туған жері Қазалыға ора лып, қалалық 
әлеуметтік қамсыз дандыру бөлімінде, 
кейін қалалық милиция бастығының 
көмекшісі болып қызметтер атқарған. 
1921-1922 жылдардағы ой мен қырды 
қамтыған ел ішіндегі аштықта осы 
өңірдегі ашыққандарға көмек ретінде 

құрылған азық-түлік инспекциясында 
инспектор болып қызмет етіпті. Орта 
Азиядағы қарақалпақ жеріне қарай 
босқан елді атақоныстарына қай тарып, 
оларға тиісті тамақ-суын бергізуде көп 
күш жұмсаған.

1924 жылы халқы тез көбейе 
бастаған Арал теңізі поселкесіне келіп, 
осында құрылған халық сотының су-
дьясы қызметін екі жыл атқарып, 
аласапыран заман ның әділдікке бет 
бұруына үлес қосады. 1928-1930 жыл-
дары теңіз жағасындағы поселкедегі 
ал ғашқы «Шаруа» артелінде төр ағаның 
орынбасары қызметін ат қарған. Мұнан 
соң 1930-1932 жылдары Тереңөзек, 
Қармақшы поселкелерінде, прокурату-
ра саласында қызмет еткен.

30-жылдары өндіріс ретін де дамып, 
Арал балық тресінің ма ңыздылығы 
артты. Кәсіпорын ның өсуіне бай-
ланысты білікті де сауатты маман 
Арал қаласына қайта шақырылып, 
осындағы ірі өндіріс орны – Арал 
мемлекеттік балық тресінде өндіріс 
дирек то рының орынбасары, кадр бө-
лімі бастығының орынбасары қыз мет-
терін атқарып, іскерлігімен көз ге түсті. 
Білімі де, тәжірибесі де жеткілікті, 
өмірде ысылған маманды аудандық 
партия комитеті штаттағы насихатшы 
ретінде ел ішінде, халық ішінде үгіт-
наси хаттарын жүргізуге сенім артып 
отырды.

1938 жылы Арал ауданы Ақ төбе 
облысынан бөлініп, қай та құрылған 
Қызылорда облысына қарағанда бел-
гілі заңгер Жұбаназар Мықтыбаев 
аудандық прокурор қызметіне 
шақы  рылады. Осында қоғамдық, 
мемле кеттік мүліктің сақталуын 
қадағалауда, өн дірісте, халық ішінде 
заңды лық  тардың орны ғуына барын-
ша қызмет еткен. Бұл жайында оған 
берілген партиялық мінез демелерде 
«Мықтыбаев жолдас партия тұрмысы 
мен колхоз дардың экономикасын, 
сондай-ақ кадрларды таңдауда, олар-
ды жоғарыға ұсынуда жақсы жа ғынан 
көрсетеді» деп жан-жақты жазылып-
ты. Ауданның шаруа шылықтарының 
даму экономикасын жақсы білетін, 
түрлі салада қалтықсыз қызмет еткен 
Жұбаназар Ерімбетұлының іскерлік 
қабілеттеріне әділ баға беріліпті.

Өмірінің кейінгі жылдары заң 
саласының бір саңлағы Жұбаназар 
Ерімбетұлы Арал қаласындағы балық 
шаруашылығына қатысты мекемелер-
де түрлі қызмет атқар ған. 

1967 жылы өмірден өткен Жұба-
назардың балалары да айбынды әке 
жүріп өткен жолға сай лайықты қызмет 
еткенін көреміз. Садық есімді ұлы Арал 
аудандық әскери комиссариатта бөлім 
басшысы болса, дәрігерлік жоғары 
мамандығын алған қызы Зейнеп 
Арал аудандық денсаулық бөлімінің 
меңгерушісі болып, өңірде медицина 
кадрларының көбеюіне, денсаулық 
сақтау са ласының кемелденуіне, ха-
лық денсаулығын қадағалаудағы қыз-
ме тімен көзге түскен. Ал кіші ұлы 
Ілияс Аралдағы Обаға қарсы күресу 
стансасы зоология бөлімінің бастығы 
қызметін атқарған.

Ұзақ жылдар Арал өңірінде түрлі 
салада, соның ішінде заң қызметкері 
ретінде аудандық сот пен прокура-
турада өзінің ай шық ты өшпес ізін 
қалдырған аса бір тұлғалы мемлекетшіл 
аза маттың бірегейі – Жұбаназар 
Мықтыбаевтың кейінгі ұрпаққа өнеге 
болатын жайсаң ғұмырының шағын 
баяны осындай.

Ерғали АБДУЛЛА, 
Қазақстан Журналистер 

одағының мүшесі. 
Арал қаласы.

Алғашқы 
прокурор

Теңізді өлкеде тұншығып жатқан шындық көп. Өңірдің түрлі 
саласына қатысты көп тарихтың көмбе астында жатқаны жасы-
рын емес. Оған себеп те көп. Қат-қабат уақыт ішінде аттары жа-
зулы қалған қайраткер дара тұлғалардың да өмір жолы көмескі 
тартып барады. Кейінгі ұрпаққа олар жайлы дерек мәлімсіз. 
Ал біз алға басқан қадамымыз нық болуы үшін өткен күннің 
шежіресі барынша қағазда қатталғанын дұрыс көреміз. 

Суға берешек артқан
Қызылорда. Қала әкімі Ғанибек Қазантаев 

коммуналдық сала жетекшілерімен жоспарлы 
шараларды пысықтау мақсатында «Қызылорда су 
жүйесі» МКК-да жедел жиын өткізді. 

«Қызылорда су жүйесі» МКК халықты сапалы 
ауызсумен қамтамасыз етуде тың технологияны 
қолға алғаны белгілі. 

Дегенмен, тұрғындардың берешегі жыл 
сайын артып келеді. Қала әкімі мәселені рет-
теуде заң шеңберінде қарыз өндіру шара-
ларын жүргізіп, орын алатын авариялық 
жағдайларды коммуналдық қызмет көрсетушілер 
кешеуілдетпей қалпына келтіруді қатаң 
бақылауда ұстауын тапсырды.

Жаңа жылыжай 
Арал. Сексеуіл кентінің тұрғыны Сезім Нау-

рызбаева  «Еңбек» нәтижелі жұмыспен қамтуды 
және жаппай кәсіпкерлікті дамытудың 2017-2021 
жылдарға арналған мемлекеттік бағдарламасы 
аясында 583 400 теңге қайтарымсыз қаражатқа 
жылыжай ашты.

Аумағы 170 шаршы метр жылыжайда 1,5 тон-
на қияр өндіріп, жергілікті азық-түлік дүкендері 
мен кент тұрғындарын жаңа піскен көкөніспен 
қамтамасыз етуде. 

– Алдағы уақытта көкөніс түрлерін көбейту 
жос парда бар.  Қыс бойы аудан халқына 
дәруменге толы өнім ұсынамыз, – дейді кәсіпкер.

Апат себебі анықталуда
Қазалы. Тасарық ауылындағы №238 

мектептің бу қазандығы жарылды. Апатты жағдай 
таңғы сағат  6-лар шамасында болған. Одан ешкім 
зардап шеккен жоқ. 

Оқиға орнына аудан әкімі Мұхтар Оразба-
ев пен орынбасарлары, аудандық білім бөлімі 
мен төтенше жағдайлар бөлімінің басшылары 
арнайы келіп, жағдайды қатаң бақылауға алды. 
Қазір арнайы құрылған жұмысшы топ зерде-
леу жұмыстарын жүргізіп, шығу себептерін 
анықтауда. Оқушылардың үздіксіз білім алуы 
үшін мектептің бу қазандығы тез арада қалыпқа 
келтіріледі.

Желден жүйрік Мейірімжан
Қармақшы. Тәуелсіздіктің 30 жылдығына 

орай ұйымдастырылған «Qazaly Marathon - 2021»  
шарасында желмен жарысқан жүйріктер 12 
шақырымға жүгірді.

Екі жүзге жуық марафоншы қатысқан сайыс-
та  қармақшылық  Мейірімжан Мақшат жарыс 
жеңім пазы атанды. Мүмкіндігінің шектеулігіне 
қарамай, барлығынан озық шыққан жас жігітке 
сүйсінбеген жан қалмады. Қола жүлдені де осы 
ауданнан келген  Бағдат  Елібаев  иеленді. Сөйтіп 

Қармақшы жастары жарыста белсенділігімен 
көзге түсті.

Екі буын кездесуі
Сырдария. Аудандық білім бөлімнің ұйым-

дастыруымен №35 мектеп-лицейде «Мамандығым 
– мақтанышым» тақырыбында жас мамандармен 
кездесу өткізілді. 

Шарада  білім бөлімінің басшысы 
Б.Жәнібеков жас мамандарды құттықтап, сәттілік 
тіледі. Ардагер ұстаздар тәжірибесін бөлісті. Екі 
буын өкілдері  бір-бірімен ашық пікір алмасып, 
мазмұнды әңгіме айтылды. Кездесу соңында 
жас мамандарға білім бөлімі басшысының 
құттықтауы беріліп, сыйлықтар табысталды.

Берекелі шақ
Жалағаш. Жалағаш кентіндегі Абай 

көшесінің бойында ауыл шаруашылығы 
өнімдерінің жәрмең кесі өтті. Оған ауылдық 
округтерден 60-қа жуық көлікпен 33 млн теңгенің 
өнімі әкелінді. 

Өнімдер нарықтық бағадан 10-15% арзан-
датылып сатылды. Жәрмеңкені аралаған аудан 
әкімі Асылбек Шәменов бағаның қолжетімділігін 
көріп, тұтынушылар мен сатушыларға сәттілік 
тіледі. Аудан орталығындағы ауыл шаруашылығы 
өнімдерінің жәрмеңкесі көптің көңілінен шығып, 
тұрғындар алғыс білдірді.

Электр қуатын 
пайдалану артқан
Шиелі.  Кейінгі уақытта аудан тұрғындары тара-

пынан электр жарығының жиі сөнуі туралы мәселе 
көтеріліп, өтініштер көп түсуде. Осыған орай Шиелі 
ауданы әкімдігінің баспасөз орталығында аудандық 
электр торабының бастығы Нұржан Ахметов бри-
финг өткізді.

– Әр ауданға электр қуаты негізінен өзінің 
тапсырысы бойынша беріледі және қазіргі таңда 
аудандардың электр қуатын пайдалану мөлшері тап-
сырыстан асып кеткен. Сол себепті «KEGOC» АҚ та-
рапынан орталық диспетчерлік пунктке тікелей тап-
сырма беріліп, жарық белгілі бір уақытқа өшірілген. 
«Бұдан кейін де жоспарлы шектеу болатынын не 
болмайтынын нақты айта алмаймын, әзірге бізге 
ешқандай хабарлама келген жоқ», – деді Н.Ахметов.

Көпір құрылысы қарқынды
Жаңақорған. Жаңақорған ауданының әкімі 

Руслан Рүстемов Екпінді ауылындағы «Самара-
Шымкент-Екпінді» автомобиль жолындағы көпір 
құрылы сымен танысты. 

Көпір 1976 жылы салынған, тозығы жетіп, 
апаттық жағдайда болғандықтан, оны реконструк-
циялау үшін техникалық жоба жасалды. Құрылыс 
жұмыстары екі жылға өтпелі кезеңмен атқарылады. 
Жалпы жұмыс құны 112 млн теңге болса, биылға 45 
млн теңге, яғни 40 проценті қаралған.

«СБ» ақпарат

8/7242/ 70-14-08 телефон нөміріне хабарласуға болады.

Қаланың қақ ортасындағы 
асқақтап тұрған әсем ғимараттың 
театр екенін сырттай көрген адамның 
бәрі де тап басып айта алады. Бірақ, 
оның ішіне кіріп көргенді айт...

Бұл ақ отаудың ішіндегі жеңіл 
ауа да, жұпар иіс те, тілін жұтқан 
тыныштық та жаныңызға жағымды. 
Жарық сөніп қайта жанғанда әлдебір 
тылсым күш сізді өзге бір өмірдің орта-
сына әкеліп тастағандай күй кешесіз.

Жақсылық пен жамандық, махаб-
бат пен ғадауат, өтірік пен шындық, 
қатыгездік пен мейірім от пен судай 
арбасып жатады. Соның бәрін мың 
құбылған жан жүйе иіріміне салып, 
рухыңызды оятып, рәуіш бейнелерге 
бояйтын сахнагерлердің күнделікті 
күйбең тірлікте жаныңызда жүрген 
қарапайым жандар екенін бір сәт естен 
шығарасыз. Сұлу да сұсты болмысы 
көз алдыңызда асқақтап кетеді, сосын 
сағыммен астасып алыстайды.

Қойылымнан шыққасын да оларға 
жақын бара алмай бөгелесіз. Ұнатып 
қалған көңіліңізге қаяу түсіргіңіз кел-
мей, жанынан өтіп бара жатасыз...

ТЕАТР ТАРИХЫ ЖӘНЕ 
РЕЖИССЕРЛЕР КӨШІ
Бүгінгі облыстық Н.Бекежанов атын 

дағы академиялық музыкалық драма теат
рының не гізі 1955 жылы Талды қорған 
қала сында шаңырақ көтерді. 

1960 жылы Қазақстан Мәдениет 
министрлігінің  қаулысынан соң театр 
Сыр өңіріне қоныс аударып, шымыл
дығын Ғ.Мүсіреповтің «Ақан серіАқ
тоқты» трагедиясымен ашады. 

Сол алғашқы жылдары театрдың ар
тистер құрамында қазір театр тари хында 
аты аңыз боп қалған саңлақ сах нагерлер – 
Баймолда Баймұқанов, Кәден Балғынбаев, 
Шолпан Бәкірова, Әб діғұмар Кәнетов, 
Сағымбек Ра қышев, Қыдырма Көпбаев, 
Кәшифа Көпбаева, Айнатай Манасбаева, 
Шә ріп Мәрденов, Халық Саурықов, Раиса 
Тәшібаева болған.

Осы кезеңде театрдың бас режис
серлік қызметін Жақып Әбілтаев (1955
1962 ж.) атқарған. Сол кезеңде Жібек 
Бағысова, Серік Шотықов, Рыстай Ал
дамжарова, Тұрысжан Ай нақұлов, Фа
тима Айнақұлова секілді талай роль дер дің 
шырайын ашқан таланттар бар еді.

Театр Қызылордаға қоныс аудар ған 
жылдары труппа құрамына Сыр елі нің 
бірсыпыра өнерпаз жастары – Таш кент 
ГИТИСін бітірген Пахраддин Қуа нышев, 
Ізбасқан Шә кіров, Жорабек Шүленбаев, 
М.Әуе зов театрының сту диясын бі тірген 
Ұлпатай Баяділова, Айым торы Тай
ғаринова, Қалмахан Би сем  бинов, сон дай
ақ, мәдениет ме  ке  ме лерінде қызмет істеп 
жүрген Орал  бек Әбді момынов, Ыбыра
хым Ра ман құлов, Зағипа Сәулебаева, Ақ
төбеден Ораз Нәсімханов, Сәнім Маси
на секілді жас таланттар шоғыры келіп 
қосылады.

Алғашқы жылдардағы қиыншы лық
тарға қарамастан театр ұжымы Орал, 
Оңтүстік Қазақстан, Жезқазған об лыс
тары мен Қарақалпақстан, Өз бек стан
ның Бұхара облыстарына гаст роль дік 
са парларға шығып, өнер көрсетеді. Осы 
жылдары Ш.Бәкірова, К.Көп баева Қазақ 
ССРнің еңбек  сі ңірген  ар тисі атанады. 

19621963 жылдары театрға ай рық
ша еңбек сіңірген режиссердің бірі – 
Мен Дон Ук. Оның режиссурасымен қо
йылған «Қаракөз» спектаклі көркемдік 
тұтастығымен, эмоциялық терең сезім
дерді қозғай алуымен ерекшеленеді. 

Мұнан кейінгі жылдары театрдың 
өсіпжетілуіне өз үлесін қосқан ре
жис сердің бірі – Рубен Суренович Ан
дриасян. Оның режиссурасымен қо

йыл ған К.Гольдонидің «Қонақ үйдің 
қожасы», О.Бодықовтың «Қайдасың, 
әке?», Ш.Айтматовтың «Жә мила» спек
такльдері театрдың даму жолында өзге ше 
із қалдырды.

1964 жылы театрға Алматы ның Құр
манғазы атындағы консервато риясының 
театр факультетін бітірген Маман Бай
серкенов режиссер болып келді. Бір 
жылдан кейін бас ре жиссерлік қызметке 
тағайындалып, 1970жылдарға дейін 
театрдың көр кемдік жетекшісі болады.

1967 жылы Байсеркенов сахнала ған 
В.Вишневскийдің «Оптимистік траге дия
сы» бүкіл қазақ театр өне рінің табысы 
ретінде бағаланады. Спектакль жарқын 
мазмұ нымен, пуб лицистикалық тілімен, 
драмалық те геурінімен, төңкерістік  ро
манти ка сы мен ерекшеленеді. Бұл шы
ғарманы көрушілер бірнеше сеансқа би
лет та ба алмай, театр сыртында тұ ратын. 
Осы жылы облыстық театрға Нартай 
Бекежановтың есімі берілді.

1968 жылы «Оптимистік трагедия» 
спектаклі үшін театр Қазақстан Ленин 
комсомолы сыйлығының лауреаты ата ғын 
алды. Бұл шығармашылық ұжым үшін сол 
кезеңдегі ең абыройлы атақ болатын.

Театрға 1971 жылы Тастан Өтебаев 
бас режиссер болып тағайындалып, 
Ғ.Мү сіреповтің «Ақан серіАқтоқты», 
С.Адам бековтің «Аюбайдың ажалы»,  
М.Әуе зовтің «ЕңлікКебек» трагедия
сын қойған. Ол қойған грузин драма
тургі Г.Хухашвилидің «Өмір жолы» 
пье  сасы үшін Қызылорда театры ал ғаш 
рет бүкілодақтық фестивальдің дипло
мын иеленеді. Бұған суретші Серік 
Пір махановтың да еңбегі сіңеді. Ол 
өзінің көркемдік шешімін спектакль 
табиғатымен шебер үйлестіріп, режиссер 
ойын дөп баса алатын дарынды суретші 
еді.

1972 жылдары Мәскеуден ГИТИС
тің жоғары режиссерлік курсын бі тіріп 
келген Хұсейін Теміров театр ға жаңа 
серпін берді. Ол 19741988 жылдардың 
аралығында театрдың бас режиссері 
қызметін атқарып, сосын Талдықорған 
теат рына ауысты. 

Х.Теміров қойған Т.Ахтановтың 
«Ма хаббат мұңы» спектаклінің өзіақ 
театр әлеміне жаңа, талантты сурет кер
дің келгенін аңғартқан. Ол ұлттық дра
матургиялық дүниелермен бірге Асқар 
Тоқмағамбетовтен бастап, Ораз бек Бо
дықов, Зейнолла Шүкіров, Саид Бая зитов, 
Қомшабай Сүйенішов, Асқар Кіребаев 
секілді жергілікті драматургтер еңбегіне 
де ден қойып, Сыр бойы дра матургия 
жанрының өсіпжетілуіне өз үлесін қосты.

1985 жылы театрдың жаңа ғима ратқа 
көшірілуі сахналық көрініске кең мүм
кіндік ашты. Әсіресе, айналмалы сах наны 
пайдалану, дыбыс беру жүйе сі    нің кең ты
нысты үні мен жарық ап  па  ратура ларының 
жақсаруы орындау шы   лар дың ша быттана 
ойнауына ықпа лын тигіз ді.

1990 жылы Алматыға гастрольдік са
пар кезінде Ғ.Мүсіреповтің «Қозы Көр
пешБаян сұлу», Ш.Айтматов тың «Жан
пида» романы желісімен «Ақыр заман», 
ИранҒайып  тың «Кү  ші гінен таланған», 
Қ.Сүйе ні шов тің «Сен де жалғыз, мен де 
жалғыз» пье салары бойынша қойылған 
спектакльдер көр сетілді. Сол жолғы теа
тр тарихындағы үшінші рет Алматыға 
есеп беру гастролі қорытындысымен төрт 
орындаушы жо ғары атақтарға ие болды. 
Олар: Серік Шотықов «Қазақстанның 
халық артисі», Әлия Арысбаева, Бақытбек 
Алпысбаев, Асқарбек Сейілханов, Ерғали 
Ора зым  бетов «Қазақстанның еңбек сі
ңірген артисі» деген құрметті атақ тарды 
иеленді. 

19882001 жылдары театрдың биік 
белестерден көрінуіне бас режиссер, 
Қазақстанның еңбек сіңірген артисі 
Ерғали Оразымбетовтың еңбегі елеулі 
болды. Жаңашыл режиссер ондаған та
маша спектакльдерді жарыққа шы ғарды 
және жергілікті авторлармен де шығар
машылық бірлікте жұмыс жа сады.

Оразымбетов сахналаған ИранҒайып
тың «Желжуан немесе мен ба йым нан 
қорықпаймын», Қ.Сүйе нішов тің «Сен де 
жалғыз, мен де жалғыз», А.Кіребаевтың 
«Арманым. Әнім. Ің кәрім» атты драмалық 
шы  ғармалары көп шіліктің көз алдын да. 
Бұрын тек классикалық немесе астаналық 
автор ларды ғана танитын көрермен өз 
жер лестеріміздің осындай қабілетті де қы
зыққа толы шы ғармалары бар екенін сол 
кезде көріп еді.   

Тәуелсіздік жылдарында театрдың 
жаңа тынысы ашылды, өнер сапарлары 
көбейе түсті, артистердің өнері лайықты 
бағалана бастады. Театр 1997 жылы 
Н.Бе кежанов атындағы музыкалық дра
ма театры болып атал ды. Былтыр оған 
«академиялық» ата ғы берілді. 

2003 жылдан бастап театрдың бас 
режиссерлығын Хұсейін ӘмірТемір 
қайта қолға алды. Сонан бергі он сегіз 
жылда театр өз тарихына алтын әріппен 
жазатын жетістіктерге жетті.

ЖАЛҒЫЗ НАРТАЙ
Біздің облысымыз театр саны жа ғынан 

алғанда ұятты. Барымыз да, нарымыз да – 
Н.Бекежанов театры, ал, шығармашылық 

дәрежесі, дәріпті аты тұрғысынан келген
де – «Сегіз ұлым бір төбе, Ертөстігім бір 
төбе». 

Айтпақшы, 2014 жылдан бастап 
жастар труппасы қосылды. Осы күнге 
дейін олар Б.Әлімжановтың «Ең сұлуым
Меңсұлу» комедиясын, И.Са парбайдың 
«Сыған серенадасы» поэтикалық дра
масын, С.Жүнісовтің «Қысылғаннан қыз 
болдық» музыка лық комедиясын, Ә.Ораз
бековтің «Бір түп алма ағашы» драмала
рын сахналап, Сыр көрерменінің көңілін 
тауып үлгерді. Сондайақ, құ рылғанына 
көп бола қоймаған талантты режиссер 
О.Нұрмахановтың «Жастар театры» бар. 
Бұл театр да бүгінде өз көрерменін тауып 
үлгерді. 

Осы екеуінен бөлек Күләш Жан 
мұратова жетекшілік ететін «Нар тайдың 
бүлдіршіндері» атты қуыршақ тобы 
жұмыс атқарып келеді.

Биылдан бастап театрдың ди  рек
торы қызметін Баймырзаев Ғалым 
Қонақбайұлы қолға алды. Оның ал дын да 
көп міндет тұр. Әсіресе ол театрдың өзін
дік бетбейнесін жар қырата түсетін өнер 
сапарла рының көбірек қажет екенін де 
жақсы біледі.

«МАКБЕТ» МЕРЕЙІ 
НЕМЕСЕ КАРАНТИН 
КЕДЕРГІ ЕМЕС
театрдың әдебиет бөлімі 
меңгерушісі Ұлбосын 
Қылышбаевамен әңгіме

Пандемия кезінде театр ұжымы алыс
алыс елдерге жол тартпаса да өз жұмысын 
тоқтатқан жоқ. Әлеуметтік желі арқылы 
онлайн спектакльдерді үне мі шығарып 
отырдық. Артистер түрлі эпизодтар 
көрсетті, монологтар оқылды.

Жалпы, біздің театрдың сахна гер лері 
еңбеккештіктен ешкімді алдына салмай
ды. Егер өз өнерін басқалармен үнемі 
саралап, салыстырып отыруға мүмкіндік 
туса, онда біз қашан да бірінші болар едік.

2018 жылы режиссер Думан Ра ма
занның «Абылайдың арманы» спектаклін 
Шотландияға алып бар дық. Алдын ала 
шағын суретті кі тапша дайындап, соған 
қойылым ның маз мұнын сыйдырып 
жаздық. Оны көрерменге таратып бердік. 
Эдинбургте оқитын қазақ студент тері 
мен Лондоннан арнайылап жерлесіміз, 
журналист Ғалымжан Қараманұлы кел ді. 
Көрерменнің дені жергілікті жұрт шылық 
болды. Олар андасанда қолдарындағы 
кітапшаға бір қарап алып, қазақ ті лінде 
ойналған спек такльді түсініп, қо шеметтеп 
отыр ды. Осының өзінен де театр ак тер

ла рының шеберлігі мен шы найы деңгейі 
көрінеді. 

Шекспирдің «Макбет» трагедия сы
ның оқиғасы – ХІ ғасырдың орта ше
ніндегі Шотландия королдігіндегі тақ та
ласы тудырған жауыздықтар жыры. Театр 
бұл шығарманың тұсау ке серін 2005 жылы 
өткізді. 2017 жылы қайта жаңғыртып 
алып шықты.

Жақында театр өзінің 67мау сы мын 
тағы да «Макбетпен» ашты. Көрерменнің 
театрды сағынып қал ғаны бірден 
байқалды. Менің осы театр жұмысына 
келгеніме он бес жыл бо лып ты. «Мак
бет» маған Еуропа кө рер  меніне арналған 
шы ғар ма болып сезі летін. Өйт кені, бұ
рын осы қойылым үс тінен түре геліп 
кеткендерді де көр генмін. Кө рер мен нің 
қалай қабылдап жат қанын емес, актер
лер шеберлігі мен режиссер ең бегіне 
баға берген қазылар Қ.Жан дарбеков пен 
Қ.Байсейітовтің 100 жылдық мерейтойы
на арналған XII республикалық театрлар 
фестиваліне «Макбетпен» қатысқан біздің 
театрға бас жүлде берген болатын.

Расында, қойылымда Қазақстан
ның еңбек сіңірген қайраткері, режиссер 
Хұсейін ӘмірТемірдің тамаша еңбегі бар. 
Бұл кісінің жансыз текстке жан салып, 
оның астарынан алтын аршитын фило
софиясы мықты. Актерді таңдай білу, бас 
кейіпкердің мінезін ашу – оның кәсіби 
мықтылығы. Міне, осындай ойлы еңбектің 
арқасында ӘмірТемір «Макбетті» қазақ 
көрер ме ні жанына сіңдіріп жіберді.

Алда қазан айының 28і күні театр 
«Макбетті» қайта қояды. Өйткені, түсіп 
жатқан өтініш, сұрап жатқан көрермен 
көп.

АКТЕРЛІК – 
ҚҰДАЙДАН 
ДАРИТЫН ҚАСИЕТ
мен саған, 
сен маған айтқан жоқсың

Н.Бекежанов театрында көп жыл еңбек 
еткен Серік Шотықовтың атын білетіндер 
ешқашан ұмыта қоймас. Ол сахнада 250 
бейнені сомдаған. Білмейтіндер осыған 
қарапақ сірә, бі тірген оқуы да үлкен 
шығар деп ойлауы мүмкін. Сәкеңнің 
бітірген оқуы  – шо пырлық.

1959 жылы Талдықорған театры ның 
көлік жүргізушісі болып жүрген Серік 
Шотықов бос уақытында актер лардың ре
петициясын тамашалап отырады екен.  

Бір күні... Қ.Мұхамеджановтың «Бөл 
тірік бөрік астында» спектак лі бас талар 
тұста фотограф Сайлау бек тің ролін ой
найтын актер жұмысқа келмей қалады. 
Көрермен жиналып отыр, әнеміне спек
такль басталу керек, артист түгел емес. 
Қатты сасқан режиссер «Бұл рольді кім 
ойнай алады?» дейді әбіржіп. «Мен ойнай
мын», дейді есік жақта тұрған Шотықов. 
«Жоқ» деуге шама қайда, «ал, кеттік» 
дейді режиссер.

Серік спектакльде қасындағы лар ды 
фотоаппаратпен суретке тү сіруі керек, 
оның эпизоды сондай. Содан спек такльге 
кірісіп кеткен Сәкең суретке түсірейін 
десе, әлгі фотоаппарат көзінен ештеңе 
көрінбейді. Былай қисаяды, олай жантая
ды, оты рады, тұрады, бірақ фотоаппараты 
құрғырдан алдындағылар түк  көрін бейді. 
Өз ролінің сөзін жатқа білетін Серік 
сол жерде қара терге түседі. Оның дәл 
сол қимылдары шынайы шығыпты. Бір 
қызығы, Сәкең өзі ұстап жүрген фотоап
паратты кәдімгі, шын деп ойлаған, сөйтсе, 
ол өтірік фотоаппарат екен ғой.

Сөйтіп, шопыр Серіктің ойынын 
ұнатқан режиссер оны сол күннен бастап 
актерлер қатарына қосыпты. Сол Сәкең 
Қазақстанның халық артисі атағын алды, 
омырауына «Құрмет» орденін тақты.

***
Бұдан бірнеше жыл бұрын еді. Редак

ция тапсырмасымен журналист театрға 
келеді. Ерғали Оразымбетовпен сұхбат 
жасауы керек. Ол баспалдақпен көтеріліп, 
режиссердің есігін қағады. Ар жағынан 
түсініксіз сөзді естиді. Есікті имене аша 
бергенде:

– Жап, есікті, антұрған! – деген дауыс 
саңқ ете қалады.

Шошып қалған журналист бұл кісінің 
алдында не жаздым деп бүгежектей бе
реді. Сосын қайтадан сығалайды.

– Сен менімен есіктің арғы жа ғынан 
сөйлес, найсап! – деп режиссер осы сәтте 
одан бетер зілденеді. Бұл енді таяқпен 
емес, бақанмен салып қалғандай әсер 
етеді. Журналист басынан сөз асырса да, 
бақанмен ұрғызып қоятын момын еместі.

– Сіз өзіңіз не айтып тұрсыз, байқап 
сөйлеңіз! – деп есікті лақтыра ашып кіріп 
барады. 

Сонда оған терезеге бетін беріп тұрған 
режиссер кілт бұрылып:

– Бұл сөзді мен саған, сен маған айтқан 
жоқсың! – деген екен «гүр» етіп.

Сөйтсе, ол кезекті бір пьеса кейіп 
керінің айтатын сөзіне дайындалып жа
тыр екен.

САХНАНЫҢ СӘНІ ДЕ, 
МӘНІ ДЕ – СОЛАР
Театр табыстары мен жеңістерін тү гел 

санамалау қажет емес шығар, сонда да...
2014 жылы театр Астана қала сында 

өткен халықаралық тілдер фес тива лі
не қатысып, Лондоннан, СанктПетер
бургтан келген театрлармен Дулат Иса
бековтің «Өкпек жолаушы» пьесасы 
бо йынша ағылшын, орыс тілінде қо
йылған спектакльдермен жарысқа түсті. 
Қазақстан театрлары атынан қатыс
қан  Сыр театры қазақ тілінде Д.Иса бе
ковтің «Ескі үйдегі екі кездесу» спек
таклін көрсетті. Шетелдік қонақтар Сыр 
бойының өнерпаздары ұсынған спек
такльді жоғары бағалап, Н.Бекежанов 
театрын тілдер фестивалінің жеңім пазы 
ретінде Қазақстанның Ұлы  бри таниядағы 
өнер күндеріне шақырды. 

Шотландия елі Эдинбург қала сын
да өткен халықаралық «Фриндж» өнер 
фестиваліне Ғ.Мүсіреповтің «Қо зы 
КөрпешБаян Сұлу» пьесасы ның желісі 
бойынша сахналанған «Ақбаян» драма
сын алып барған қойылым ре жиссері 
Х.ӘмірТемір, артистер З.Төле пова мен 
Қ.Архабаев Еуропаның «Алтын кітабына» 
еніп, театр ұжымы әлемнің ең үлкен өнер 
фестиваліне еркін қатысу құқына ие бол
ды.

Театр 2010 жылдары М.Мәметова 
атындағы гуманитарлық колледжбен 
келісе отырып, актер бөлімін ашқан. Сол 
арқылы бір кезде театрға келген жастар 
көп болды. Колледж түлектері Сұлтан 
Бей сен ғалиев, Қуаныш Құрманбеков, 
Мәлика Сәбитова, Нұржан Қараманов 
қазір күр делі рольдерді сомдап жүр. 

Театр ұжымында соңғы кездері 
Т.Жүргенов атындағы өнер академия
сының түлектері де келе бастады. Солар
дың бірі Зарина Кенжеәлі бұл кезде басты 
рольдерді сеніп тапсыра алатын қатарға 
қосылды.

Бүгінде театр тарландарына ай налған 
Қазақстанның еңбек сіңірген артисі 
Б.Алпысбаев, Қазақстан ның еңбек сіңірген 
қайраткерлері К.Әб жанова, З.Төлепова, 
Б.Темірбеков, Мәдениет қайрат кер лері 
Б.Ботбаев, А.Артықбаева, «Мәдениет 
саласының үздігі» төсбелгісінің иегерлері 
А.Бай далиева, Қ.Айтжанова, З.Көз
дібаева, Ұ.Баймаханов, С.Әбді ра зақов, 
Н.Шын  әлиев, М.Пұшпақова се кілді май
талмандар соңына ерген жастар қарасы аз 
емес. Олар алдың ғылардың жарқын жо
лын жалғастырып келеді.  

Дүйсенбек АЯШҰЛЫ,
«Сыр бойы»Sb

КӨРГЕНДЕ 
КӨЗ ҚАРЫҒЫП, 
КӨҢІЛ ТОЯР
сіз осы театрға барасыз ба?

– Биыл 15 маусымда кент әкімі Сем
сер Сыздықов С.Сейфуллин көшесінің 
аяқ жағында тұратын тұрғындармен 
кездесті. Сол кезде 1977 жылдан 
бері осы көшеде тұратын тұрғындар 
өтінішін, талаптілегін айтты. Сонда 
44 жылдан бері бюджеттен бұл көшеге 
ақша бөлінбеген бе? Осы сұраққа кім 
жауап береді? Сол кездесуде де әкім 
нақты жауап берген жоқ, – дейді ол.

Көше тұрғындары күн суытқалы 
бері жылдағы әбігер тірлік қайта 
басталғанына ашынады. Асфальтты 
айтпағанда, ең болмаса қиыршық тас 
төселмеген көше жаңбыр, қар жау
са шалшық суға бөгіп қалады. Мұнда 
қоғамдық көлік бұрылмайтыны өз ал
дына, жеңіл көліктер, такси де ондай 
күндері жолаушысын көше басынан 
қалдырады. Сондықтан жұртшылық 
жұмысқа барарда резеңке етік немесе 
аяқ киімінің сыртынан целлофан пакет 
киіп шығады.

Бәрінен де балшыққа бат қан бала
ларға обал болып отыр. Мектепке 
баратын жалғыз қоғамдық көлік аяқ 
киімі былғанған оқушыларды мінгізбей 
кетеді екен.

– Таңертең сабаққа шыққан бала
ларды жаңбыр күндері №11 бағыттағы 
автобус мінгізбейді. Қоғамдық көлік 
жүргізушісіне баланы неге мінгізбейсің 
десем, аяғы батпақ, неге целлофан киіп 
шықпайды деп жауап берді. Олай бол
са, әкімдік біздің көшеге бір вагон цел
лофан пакет бөлсін. Мен өзім басына 
қарауыл болып, балаларға үлестіріп 
берейін, – дейді зейнеткер Батырбек 
Бөлегенов.

Зейнеткер 2012 жылдан бері 
Тасбөгет кенті әкімдігінен бастап 
Қызылорда қалалық әкімдігіне дейін 
барып, көшеге жол салу туралы 
мәселе көтерген. Онда ғылар ақсақалға 
түйткілдің шешілетінін айтып уәде 
беріпті. Алайда әлі күнге дейін нәтиже 
жоқ.

Көркі қашқан көшенің мәселесін 
көтеріп жүргендердің бірі Айнагүл 
Ниязымбетова 1984 жылдан осын
да тұрады. Ол көшіп келгелі бері жол 
салынбағанын айтып қынжылды.

– Ел Тәуелсіздігінің 30 жылдығын 
атап өткелі жатырмыз. Бірақ бұл 
көшеде содан бері қозғалыс болған 
емес. Тек көшенің бас жағына ғана ас
фальт төселген. Ал, қалған бөлігінде 
тұратындар жаңбыр болса, батпаққа 
батумен әлек. Мен өзім кент әкіміне 4 
рет бардым, 3 рет тұрғындар талабы га
зет бетінде жарық көрді. Барсақ «бәрін 
қатырамын» деп шығарып салатын 
әкімдік жұмысынан ешқандай нәтиже 
болмай отыр, – дейді Айнагүл Ниязым
бетова.

Тұрғындар әзірге жергілікті биліктің 
бұл мәселеге қатысты мәлімдемесі 
кент әкімдігінің көше тұрғындарына 
Facebook парақшасында берген 4 ай 
бұрынғы жауабы ғана екенін айтты. 
Жауаптың өзі тұрғындардың әлеуметтік 

желідегі жазбасына пікір ретінде 
беріліпті. Онда «Өткен жылдары 
кенттегі 18 көшеге орташа жол жөндеу 
жұмыстарын жүргізу үшін облыс және 
қала бюджеттеріне өтінім тапсыры
лып қойылған болатын. Аталған жо
бада С.Сейфуллин көшесі де қаралған. 
Ендігі ретте бюджеттен қаржы берілген 
жағдайда тиісті жұмыстар бірден қолға 
алынатын болады» делінген.

Көшенің жағдайын көзбен көріп, 
тұрғындар тілегін тыңдаған соң, олар
ды толғандырған сауалдарды кент 
әкімдігіне біз де қойдық.

Кент басшылығы инженерлікин
фра  құрылымдық жұмыстарды жос
пар лау ке зінде тұрғындардың да 
сұра  ныстары мен ойпікірлері барын
ша назарға алы нып, осы тұрғыда 
тиісті зерделеу жүргі зі ле тінін айтты. 
Сондайақ, арнайы комиссия өкілдері, 
сала мамандары, Қоғамдастық кеңес 
алқасы қордаланған мәселелерді бір
лескен түрде талқылап, туындаған 

ұсыныстарды қала басшылығы мен 
қаржы бөлетін органдардың қаперіне 
салып, бюджеттік өтінімдер беріп оты
рады.

«Кенттегі ұзындығы 2,9 шақырым 
болатын С.Сейфуллин көшесінің Гид
ро узел және О.Сейітпенбетов көше
лерінің аралығына 20082009 жыл
дары орташа жөндеу жұмыстары 
жүр гізілген. Алайда, қазіргі уақытта 
атал ған көшенің асфальт қабатының 
то зуына байланысты Ш.Есенов – Т.Жү
нісов аралығы ұзындығы 2,4 шақырым 
және С.Сейфуллин көшесі ұзындығы 
0,5 шақырым (Т.Жүнісов – Биочист
ка аралығы) болатын бөлігіне де 
кент әкімдігі тарапынан орташа жол 
жөндеу жұмыстарының жобасметалық 
құжаттары әзірленіп, үстіміздегі жылы 
қаржыландыру үшін тиісті облыстық 
бюджеттік мекемелерге өтінім тапсы
рылды» делінген әкімдік мәліметінде.

Кент басшылығы бұл бағыттағы 
жұмыстар қаржы мәселесі оң шешілген 
жағдайда алдағы уақытта міндетті 
түрде жүзеге асырылатынын айтады.

Қырық жыл жол төселмеген көше

1-бет 


